
MUNNA A SHAVHAHO

VHUHONENI HA MUR ENA

 Kha ri kotamise zwifhaṱuwo zwashu. Mudzimu a 
 funwaho, ro takala masiari ano nga nṱhani ha iyi pfanelo 
ine ra vha nayo ya u kuvhangana fhethu huthihi luthihi hafhu. 
Huno Iwe u woṱhe, Murena, u a zwi ḓivha uri mbilu dzashu dzo 
ṱuvha iyi awara ya musi ri tshi kona u ima phanḓa ha vhathu 
Vhau hafhu fhano, huno ra ḓisa uyu Mulaedza une ra pfa lwa 
ndeme nga maanḓa uri u ṱoḓea nga u ṱavhanya nga maanḓa kha 
ino awara. Iwe wo ri kovhela aya maḓuvha a si gathi zwino, 
huno ri a rabela, Mudzimu a funwaho, uri tshanḓa Tshau tsha 
khathutshelo tshi ḓo vha kha riṋe, u ri endedza na u ri laedza. 
Huno ri ṋee izwo zwithu zwine ra zwi ṱoḓa, Murena, ngauri 
mbilu dzashu dzi ṱuvha u U ḓivha lwa khwine.
2 Ri vhona tsimu khulwane ya khaṋo, yo tshenaho, yo 
vhibvaho, huno ri a zwi ḓivha uri thoro yo luga zwino kha 
tshifhinga tshihulwane tsha u fhula. Mudzimu a funwaho, ri 
rabela uri U ḓo vula murahu makanda u mona na riṋe, wa ri 
tendela u vha Vhuhoneni ha Murwa zwino, maḓuvha aya a 
tevhelaho a si gathi, huno ra vhibvela Muvhuso wa Mudzimu.
3 Fhaṱutshedza luimbo luṅwe na luṅwe lu no ḓo imbiwa. 
Fhaṱutshedza thabelo iṅwe na iṅwe, huno fhindula muṅwe na 
muṅwe a no ḓo rabelelwa, Murena. Tshidza vhoṱhe vho xelaho. 
Vhidzela murahu kha nnḓu ya Mudzimu a tshilaho, na u vha 
na vhuṱama, avho vho tendelekelaho kule.
4 Ri a rabela, Mudzimu, uri U ḓo fhodza muthu muṅwe na 
muṅwe a lwalaho a no ḓa fhasi ha ṱhanga yashu. Zwi tendele, 
Murena. Ngavhe hu sa vhi na muthu a si na nungo vhukati 
hashu magumoni a iyi miṱangano.
5 Huno, Mudzimu a funwaho, zwenezwo u itela riṋe vhaṋe, 
riṋe vhane kha ino awara ra ḓidzhia uri ri Tshivhidzo, tsho 
Vhidzelwaho nnḓa, avho vha re u mona na shango vho ḓaho 
vha tshi bva Babele na u vha na mukovhe kha uvhu vhuṱama 
vhu mangadzaho kha ḽino ḓuvha ḽa u fhedzisela, ri a rabela, 
Mudzimu, uri U ḓo fhaṱutshedza mbilu dzashu nga nḓila 
yo raloho. Ro farwa nga nḓala nga ngoho, Murena, nahone 
ro shululwa zwithu zwoṱhe zwa shango, zwine ra zwi ḓivha. 
Murena, ro vhea thungo muhwalo muṅwe na muṅwe une wa 
ri tanga nga nḓila i leluwaho nga maanḓa, huno zwino kha 
ri gidime iyi mbambe ri na vhusifhelembilu, iyi yo vhewaho 
phanḓa hashu. Zwi tendele, Khotsi. Huno ngavhe ri tshi vha 
Vhakriste vho ḓalaho, vho khwaṱhaho, vha khwine, magumoni 

a iyi tshumelo, u fhira zwe ra vha ri zwone musi ri tshi dzhena. 
Ngavhe Mudzimu a tshi wana vhugala hoṱhe, ngauri ri zwi 
humbela Dzinani ḽa Yesu. Amene.
6 Ndi elekanya uri iyi ndi pfanelo yavhuḓi, madekwana a 
ṋamusi, ye nda i lindela lwa tshiṅwe tshifhinga. Ḽiṅwe ḓuvha 
ndo vha ndi tshi khou vhudza mufumakadzi wanga, nda ri, 
“Ndi a vha na mazhuluzhulu nga maanḓa, ndo lindela u ya 
thaberenakeḽeni.” Ndi tou…Ndi na dziṅwe khonani, a hu na 
zwiṅwe, ndi nadzo, u mona na shango, fhedzi hu na tshiṅwe 
tshithu tshiṅwe-vho nga ha iyi thaberenakeḽe fhano.

 Ndo bviswa buseni iḽi henefha, musi Mudzimu a tshi nṋea 
vhutshilo hafha kha ḽifhasi; huno ndi a humbulela, arali A tshi 
lenga, ndi ḓo swiṱwa fhano huṅwe fhethu. Musi A tshi ḓa, U ḓo 
nngwana fhano huṅwe fhethu.
7 Fhedzi, hu vhonala hu tshi nga, hu na tshiṅwe tshithu, 
musi ndi tshi yo elekanya nga ha Jeffersonville. Ḽiṅwe ḓuvha 
ndo pfa vhumvumvu nga maanḓa; nda ri kha mufumakadzi 
wanga, nda ri, “Nṋe ndo ṱulutshela hayani, huno a thi ḓivhi uri 
ndi mini tshe nda ṱulutshela hayani ngatsho, nnḓani ha musi 
hu avho vhathu vha no khou nthabelela.” Nda ri, “Zwo luga, 
ndi ḓo…Tshithu fhedzi tshine nda ḓivha u ita ndi u humela 
murahu huno nda vha na maḓuvha a si gathi a muṱangano, 
nda vhona arali ri si nga wani tshiṅwe tshithu tshi bvaho ha 
Murena, khamusi U ṱoḓa ri tshi ḓivha tshiṅwe tshithu.”

 Huno ṱhoho khulwane, ya ndeme ine ra vha nayo phanḓa 
hashu zwino ndi Mbingano Na Ṱhalano. Huno arali hu 
na mbudziso, hu tea u vha na phindulo. Hu nga si vhe na 
mbudziso nnḓani ha musi hu na phindulo. A hu londwi tshine 
tsha vha tshone, hu tea u vha na phindulo. Arali Murena a 
tshi funa, ndi ṱoḓou lingedza u amba nga ha hezwo, nga 
matsheloni a Swondaha.
8 Huno zwenezwo, vhusiku ha matshelo, ndi elekanya uri ri 
tea u vha hafha nṱha kha…Naa tshi vhidzwani itsho tshikolo? 
[Murathu Neville u ri, “Parkview.”—Mudz.] Holo khulu ya 
Parkview. Mini, muṋe wanga? [“Parkview Junior High.”] 
Parkview Junior High. Naa ndi vhangana vha no ḓivha hune tsha 
vha hone? Zwo luga, ndi a humbulela uri vha ḓo vha na zwiga 
nnḓa, a vha nga ḓo ralo, Murathu Neville? [“Ee.”] Hu ḓo…Hu 
tou vha nga nṱha ha hafha hune ha ṱoḓou vha—hune ha ṱoḓou 
vha zwipiḓa zwiraru zwa maela, huno hu ḓo vha na tshiga. Inwi 
ni humele murahu, no bva nḓilani. Ndi tshifhaṱo tshi takadzaho, 
tsho yaho nṱha. Tshi na mafhethu ane ni nga vhea tshanḓa 
tshaṋu nnḓa, huno na dzhia notsi dza zwine na ṱoḓou zwi ṅwala, 
na—na—na zwithu. Huno ndi na ngoho ya uri ni ḓo ḓiphina lwo 
engedzeaho zwiṱuku u fhira zwine na ḓo vha zwone, ni tshi nga no 
tsitsikana miṱanganoni hafha ngomu—ngomu ha thaberenakeḽe. 
Hu ḓo vha na vhudzulo vhunzhi, vhudzulo ha u paka vhunzhi.

9 Zwino, ndi elekanya uri vha na mulayo muṱuku we ra ḓo tea 
u ḓivhofha ngawo, we wa vha u wa, u sa ḓa mavuni u swika i tshi 
ṱoḓou rwa hafu u bva kha awara ya rathi. [Murathu Neville u ri, 
“Hu si musi i sa thu rwa awara ya vhuṱanu; hu si u vha henengei 
i sa athu rwa hafu u bva kha awara ya vhuṱanu.”—Mudz.] Huno 
nga tshifhinga-ḓe…[“Mahothi a vula nga hafu u bva kha awara 
ya rathi.”] Ndi tenda uri u ḓo vha muhumbulo wavhuḓi uri riṋe 
ri swike henengei nga hafu u bva kha awara ya rathi.

 Zwino, vha na iṅwe holo khulu fhano ḓoroboni i no dzudza 
vha zwigidi zwa rathi. Arali ra vha vhavhuḓi vhukuma kha iyi, 
vha nga ḓi ri tendela u vha na iṅwe nga tshiṅwe tshifhinga u itela 
muṱangano muhulu, khamusi nga tshiṅwe tshifhinga kha tshino 
tshilimo musi ndi tshi vhuya ndi tshi bva seli ha lwanzhe.
10 Huno ngauralo ndi elekanya uri ri nga dzudza vha no 
swika…Naa ndi vhangana vhane ri nga vha dzudza ngei nṱha? 
[Murathu Neville u ri, “Ri nga dzudza vha no ṱoḓou swika 
zwigidi zwiṋa.”—Mudz.] Zwigidi zwiṋa. Ngauralo, ni a vhona, 
ri ḓo vha na vhudzulo vhunzhi. A hu nga vhi na u ṱavhanya. 
Huno ngauralo iḓani nga hafu u bva kha awara ya rathi. 
Huno zwenezwo nnyi na nnyi a nga dzhena nga tshifhinga 
tsho teaho, muṅwe na muṅwe fhethu huthihi, huno nṋe ndi 
na ngoho ya uri ni ḓo—ni na tshidzulo tshavhuḓi. Huno tsho 
iswa nṱha nga nḓila iyi, na—na fhethu hafha hune ni nga ṅwala 
nahone na dzhia dzinotsi, na zwiṅwe-vho. Huno izwo zwi ḓo 
thoma, arali Murena a tshi funa…
11 Ndi a elekanya zwino, madekwana a ṋamusi, uyu u 
muṱangano wa thabelo ya vhusiku ha Ḽavhuraru, ri na…
Fhethu hu tou vha tsini na u ḓala, ngauralo ndi elekanya uri 
khamusi ndi khwine ri tshi thoma vhusiku ha matshelo. Ro hu 
hira ri tshi tou vha na mafulufhelo a uri khamusi, arali ri tshi ḓo 
vha vho eḓanaho u ḓalesa hafha, ri ḓo kona u gonya ngei nṱha. 
Fhedzi ndi tenda uri ndi…zwi ḓo vha khwinesa u gonya nṱha, 
a ni elekanyi nga u ralo, Murathu Neville, u gonya nṱha vhusiku 
ha matshelo? Huno ndi vhangana vha no elekanya uri uyo u 
ḓo vha muhumbulo wavhuḓi? Huno zwenezwo ni nga vha na 
vhu—vhudzulo vhunzhi. Ho—ho no ḓi hiriwa; hu badelelwa nga 
vhaṅwe vharathu fhano tshivhidzoni. Zwi tou ri ḓurela doḽara 
dza fuṱhanu vhusiku vhuthihi, zwine nga maanḓa, nga maanḓa 
zwa…Ndi tama ndo vha ndi na hoho huṅwe na huṅwe, ndo vha 
ndi tshi nga kona u dzudza avho vhanzhi nga doḽara dza fuṱhanu 
vhusiku vhuthihi, tshifhaṱo tshiswa-tshiswa, tshiteidzhi tshi 
takadzaho. Huno, fhedzi riṋe ri…
12 A hu na zwiṅwe, ri ḓo dzhia minikelo, ndi zwi dzhia nga 
u ralo. Huno a ri ṱoḓi avho vhanna vha tshi tshi badela nga 
vhone vhaṋe; ri ḓo badelela…ri ḓo vha badela murahu. Fhedzi 
musi ri tshi wana tshinyalelo dzashu na zwithu, zwo luga, 
zwenezwo, a hu na zwiṅwe, ri litsha u dzhia minikelo. A ri…

13 Arali hu na vhatsinda vhaṅwe-vho vha re na riṋe, izwo ro 
zwi ita dzanganyelo, uri na kathihi ri si humbele, u luvheledza, 
u kombetshedza vhathu u itela tshelede. Ri fhirisa phulethi ya 
khuvhanganyo, ine ya tou vha…Iyo ndi nyito ya vhurereli. 
Ndo i lingedza, zwifhinga zwinzhi, u sa vhuya nda fhirisa 
phulethi ya khuvhanganyo, na luthihi, fhedzi a zwi shumi. Ni 
a vhona? Ngauri, u ṋea ndi tshipiḓa tsha vhurereli hashu. Ndi 
tshipiḓa tsha mushumo washu. A hu londwi arali i tshi tou vha 
sheleni, kana tshine tsha vha tshone, kana peni, zwoṱhe ndi…
14 Ngauralo ni a elelwa, Yesu o vhona tshilikadzi i tshi khou 
fhira, ḽiṅwe ḓuvha, he vhanna vha vhapfumi vha vha vha tshi 
khou panga vhunzhi ha lupfumo lwavho gwamani. Huno iyi 
tshilikadzi ya fhira, khamusi vhana vhaṱuku vhavhili, vho 
farwaho nga nḓala vha tshi khou tshimbila nga thungo yawe, 
huno a ṋea tshiṅwe na tshiṅwe tshe a vha e natsho, mapeni 
mararu. Huno Yesu a ri, “Naa ndi nnyi o badelesaho?”
15 Zwino, arali ndo vha ndo ima henefho, ndo vha ndi tshi 
ḓo ri, “Ni songo ita hezwo, khaladzi. Riṋe—riṋe, sedzani, ri 
na tshelede nnzhi.” Fhedzi Ho ngo mu litshisa na kathihi. 
Ni a vhona? O—O zwi ḓivha uri O vha e na tshiṅwe tshithu 
tshihulwane tshawe nḓilani. Ngauralo, ni a vhona, iṱali, o vha 
e na haya ngei Vhugalani, he a vha a tshi khou ya hone. Huno 
na kathihi Ho ngo mu litshisa. O mu tendela u panga mapeni 
awe mararu, ngauri o vha a tshi khou tou ṱoḓa u zwi ita. Huno 
o ḓo tea u ṱoḓa u zwi ita; na vhana, na tshilikadzi, na mapeni 
mararu fhedzi a u tshila ngao. Ene, o ḓo tea u ṱoḓa u ita hezwo. 
Ngauralo, ni a vhona, musi vhathu vha tshi ṱoḓa u ṋea, ni tea u 
vha ṋea tshifhinga tsha u ita nga u ralo.
16 Fhedzi ndi elekanya nga avha vho imaho, na vhathu vha 
tshi khou ri, “Naa ndi nnyi a no ḓo ṋea doḽara dza fuṱhanu? 
Naa ndi nnyi a no ḓo ṋea doḽara dza fumbili?” Ndi elekanya 
uri izwo zwi vhaisa vhuṱali haṋu—haṋu. Ndi—ndi elekanya 
uri vhathu vha limuha uri zwi dzhia tshelede u—u tshimbidza 
mu—muṱangano. Huno na kathihi ndi nga si vha tendele u zwi 
ita, vhalangi. Nda ri, “Tshifhinga tshiṅwe na tshiṅwe ni tshi 
tea u zwi ita izwo, zwenezwo ndi tshifhinga tshanga tsha u 
vhuya murahu kha thaberenakeḽe. Ngauralo, a ri nga tei u ita 
hezwo.” Fhedzi ndi—ndi elekanya uri ri tea u fhirisa phulethi, 
u—u itela u i ita tshumelo yo vuledzeaho ya vhurereli.
17 Huno ngauralo hu na khonadzeo ya uri vha ḓo fhirisa 
phulethi ṱhukhu ya munikelo vhusiku vhuṅwe na vhuṅwe, vha 
amba tshiṅwe tshithu tshi no nga, “Zwo ralo, ri khou dzhia 
munikelo zwino.” Huno vha ḓo fhirisa phulethi ya munikelo, 
huno izwo zwi ḓo—izwo zwi ḓo vha magumo azwo.
18 Huno vhusiku vhuṅwe na vhuṅwe, arali Murena a tshi 
funa, ndi elekanya uri Murena o vhea kha mbilu yanga 
Mulaedza wone-wone wa Tshivhidzo. Ndo vha ndi thabeloni 
maḓuvha o vhalaho. Huno a thi nga dzheni kha hezwo, 



MUNNA A SHAVHAHO VHUHONENI HA MURENA 5

ngauri zwiwo zwihulwane zwo bvelela ḽiṅwe ḓuvha zwe zwa 
vha zwi zwihulwane vhukuma. Huno nṋe ndi swela mbilu 
u ni vhudza nga hazwo. Huno zwino, ṱhoho khulwane, ndi 
dzhia uri, ye vhanzhisa vhavho vhoṱhe, Billy o amba, vha 
vha vha tshi khou ṱoḓa, yo vha i malugana na Mbingano Na 
Ṱhalano. Ine, ndi ṱhoho khulwane—khulwane, huno a—a tho 
ngo ḓivha uri ndi nga sendela khayo hani. Huno ndo gonya 
nda yo rabela nga hayo, huno Murena a ṱangana na nṋe. 
Huno ndi a ḓivha uri nṋe, nga…A thi nayo, fhedzi Mudzimu 
o nṋea yone; ndi nayo zwino. Mudzimu o nṋea phindulo i re 
yone, ni a vhona, ni a vhona, huno ndi—ndi a zwi ḓivha uri 
ndi ngoho.
19 Huno ngauralo a thi ḓivhi zwi re kokotolo u swika zwino, 
khamusi, nga Swondaha ndi nga ḓi humbela khaladzi dzashu 
u tou pfuka muṱangano, vhone vhaṋe, fhedzi a—a thi ḓivhi. 
Zwi ḓo ya na nga uri arali vhasadzi vho malwaho vha tshi 
ṱoḓa u ḓa na vhanna vhavho. Hu—hu na zwiṅwe zwithu zwa 
ndeme vhukuma zwi no tea u ambiwa, ngoho nga hayo, na uri 
hani…Huno ngauralo ri ṱoḓa u i adza, ya U RALO MURENA, 
zwenezwo no i wana-ha. Ni ḓivha tshine tsha vha Ngoho-ha. 
Huno nṋe ndi fulufhela Ene u zwi ita hezwo.
20 Huno, zwino, ndo vha ndi hafha nṱha kha vhuḽelo ḽiṅwe 
ḓuvha, ndi tshi khou ḽa, huno—huno Jerry na avho vhoṱhe vho 
vha vha tshi khou ni ṱoḓa noṱhe. Vho amba, amba, “Zwo luga, 
riṋe…” Vhaṅwe, muṅwe wa vhatukana o vha o no vuwa, o 
amba, uyu muthu o amba, “Ndi khou yo bvela nnḓa zwavhuḓi 
nga maanḓa ino vhege,” ha pfi, “vha na…Kana, idzi vhege 
mbili dzi tevhelaho.” Ha pfi, “Vha na mu—muṱangano 
fhano, wa basiketebolo, kana tshiṅwe tshithu-vho.” Ha pfi, 
zwenezwo ha pfi, “Branham u henefho fhasi, u khou yo vha na 
muṱangano.” A ri, “Ndi ḓo kanzwa vhathu vhoṱhe.” Kha Ranch 
House, huṅwe ha ayo mafhethu ngei nṱha. Huno vho vha…
vho vha vha takadzaho vhukuma.
21 Huno ndi a ni takalela noṱhe, ngauri zwa vhukuma vho 
zuwa nahone vha amba zwithu zwi takadzaho nga ha inwi.
22 Mulangi ngei nṱha kha Ranch House o ṱangana na nṋe nga 
maṅwe matsheloni. Ndo dzhena i tshi ṱoḓou rwa hafu u bva kha 
awara ya vhuvhili, ndi tshi bva Arizona. Huno a ri, “Zwo luga, 
Mukomana Branham,” ha pfi, “ndi a pfa uri ni khou yo vha na 
muṅwe muṱangano.” Ha pfi, “Ndi na iṅwe thuso ya nyengedzo,” 
a amba. Huno ha pfi, “Zwenezwo ndi ṱoḓou amba tshithu 
tshithihi, tsha uri avho vhathu vha bvaho ngei fhasi,” ha pfi, 
“zwa vhukuma vha vhathu vha takadzaho.” Zwino, izwo zwo 
nnyita uri ndi pfe ndi wavhuḓi vhukuma nga ha inwi, ni a vhona.

 Ngauri, iṱali, ndi nga ndi pfa uri ni vhananga, huno 
ndi—ndi…kana, vhana, kha ndi ralo. Huno ngauralo ndi…
Mbudzana i ambelwa mbudzi, huno inwi a ni mbudzi. Ni 

ngwana dzanga. Zwi hani izwo? Ni ngwana dza Murena dze A 
ntendela u dzi kanzwa. Huno ndi a fulufhela uri zwi ḓo—zwi 
ḓo…uri U ḓo ntendela u ita izwo. Ri khou tsa nga nḓila.
23 Huno nga ha iyi Mbingano Na Ṱhalano, ndo ṱoḓa u amba nga 
hayo u bva tshifhingani tsha ayo Mapfundo a Sumbe. Ni a ḓivha, 
tshiphi-…Zwiphiri zwoṱhe zwo vha zwi tshi tea u ḓivhadzwa 
ngomu hao, u pfuṋulula one Mapfundo a Sumbe, zwiphiri 
zwoṱhe zwa Bivhili. Huno nṋe ndi khou elekanya zwino, ndi tshi 
nga ndi khou aluwa, ndi—ndi elekanya uri ndi…Ndo elekanya 
uri ndi khwine kaṱukuṱuku ndi tshi u vhea kha theiphi, kana 
arali tshiṅwe tshithu tshi tshi ḓo bvelela kha nṋe, zwenezwo 
Tshivhidzo tshi nga ḓi mangala, “Ri mangala uri o vha e na mini 
ṱhalukanyoni yawe? Naa o vha a tshi ḓo ri mini?” Na idzo ṱhoho 
dzoṱhe dzi vhonalaho dzi tshi konḓa nga maanḓa; ndi a elekanya, 
dzone…nga thuso ya Murena, ndi khou yo lingedza u dzi ḓisa 
kha inwi. Huno zwenezwo—zwenezwo arali tshiṅwe tshithu tshi 
tshi bvelela, nahone arali zwi tshi nga itea nda ṱuwa A sa athu 
ḓa, ni—ni ḓo vha nazwo kha rekhodo-ha.
24 Ndi elekanya uri ri na bugu ntswa dzo bvaho. Ndi vhona 
Khaladzi Vayle; a thi ḓivhi uri kana dokotela u fhano kana 
hai. Naa u hone fhano, Khaladzi Vayle? Hu na khonadzeo ya 
uri u hone muṱanganoni. A thi mu vhoni. Fhedzi, oo, ee, ngei 
murahurahu. Huno Mukomana Vayle o ṅwala bugu, huno 
ndi yone…Ndo elekanya, ndi a tenda uri vho amba ṋamusi, 
mbili. Mukomana Vayle, naa izwo ndi zwone, ni na mbili 
fhano zwino? Bugu mbili. Zwino, a thi ḓivhi, a…Nḓila ine nda 
pfesesa, ndi ya uri muthu muṅwe na muṅwe a wane khophi. 
Ngauralo ndi…Arali ni…Iyo ndi nḓila ine nda pfesesa. Ndi 
nga ḓi vha ndi tshi khou khakha kha hezwo.
25 Huno zwenezwo Zwikhathi Zwa Sumbe Zwa Tshivhidzo 
zwo no vuledzwa (Naa izwo ndi zwone, Mukomana Vayle?) 
nahone zwi khou ganḓisiwa zwino. Huno ndi a zwi ḓivha uri ni 
ḓo ṱoḓa u zwi wana, ngauri zwi fhindula mbudziso nnzhi dze dza 
vha dzi mbiluni dzaṋu. Huno zwenezwo nga murahu ha izwo, 
zwo luga, ri khou yo lingedza u ita uri Mapfundo A Sumbe a 
pfuṋululwe, ni a ḓivha, buguni, uri muṅwe na muṅwe a kone u 
vhala nga tshivhumbeo tshine ene—tshine ene a ṱoḓa, a kona u 
pfesesa na u a guda. Ndi elekanya uri musi o ṅwalwa, arali a…
26 U thomani, ro a dzhia kha theiphi, nga nḓila ye a vha o 
ṅwalwa kana o ambiwa. Ni a ḓivha, ni nga rera thero, ndi 
tshiṅwe tshithu, huno zwenezwo u ṅwala bugu ndi tshiṅwe. Ni 
a vhona, vhunga zwi tshi nga itea nda kwama ṱhoho, vhunga 
ndi tshi nga ri kha inwi, ni ḓo pfesesa, ndi ḓo ri, “Zwino, mbeu 
ya ṋowa,” ni a vhona.

 Zwo ralo, zwino, muvhali wa iyo bugu, arali no ṱusa izwo, 
o vha a tshi ḓo mangala, “Naa mbeu ya ṋowa ndi mini?” Ni 
a vhona? Huno vho vha vha si nga zwi ḓivhi. Arali izwo zwo 

sokou itea zwa dzhena fhethu ho raloho hu no nga Princeton 
kana huṅwe fhethu, huno vho—vho vha vha tshi ḓo elekanya 
uri ro vha ri vhathu vha songo ṱalifhaho.

 Ngauralo nda wana Mukomana Vayle uri a nge u a nthusa 
nga iyi huno a fara muhumbulo wonoyo muthihi, huno a i ṋea 
phenḓaluambo. Huno nṋe ndi na ngoho ya uri phenḓaluambo 
yanga vha ḓo…Yo vha i tshi ḓo vha tshiphiri khavho, ngoho 
lwo eḓanaho. Ngauralo ene…Mukomana Vayle zwa vhukuma 
ndi wavhuḓi kha hezwo, ngauralo ndi ene a no nga…
27 Huno zwenezwo, kha izwo, ndi elekanya uri mukomana 
washu wa vhuṱhogwa u fanela u vha o doba ṱhuṱhuwedzo ya 
nyengedzo ṱhukhu, nga iṅwe nḓila, huno o amba uri o vha 
a tshi khou yo ṅwala bugu mbili dza ene muṋe, dzi bvaho 
khadzo, nga u tou ralo. Huno ngauralo o ṅwala iṅwe i no pfi, 
ndi a tenda, Muporofita Wa Ṅwahaḓana Wa Vhufumbili, na 
iṅwe-vho, Tshivhidzo Tsha Laodikea, ndi a tenda, kana 
tshiṅwe tshithu tshi no nga tshenetsho.
28 Huno Billy o mmbudza uri, madekwana a ṋamusi, ndi a 
tenda uri dza zwigidi zwo vhalaho dzadzo dzo swika ṋamusi; 
muṅwe muthu o dzi ḓisa dzi tshi bva Texas. Huno ngauralo, dzi, 
dzi ḓo vha fhano. Huno vha ḓo zwi ḓivhadza, ndi a elekanya, 
zwiṅwe na zwiṅwe zwine zwa vha zwone. Ndi elekanya uri 
dzi a lambedzwa. A thi na ngoho. Huno arali dzi tshi ralo, dzi 
ḓo ṋekedzelwa vhoinwi, ni a vhona, na dzone-vho, nga fhedzi. 
Huno ri a fhulufhela uri ni a ḓiphina ngayo. Huno arali ni tshi 
ralo, khaḓani Mukomana Vayle ngei murahu huno ni mu vhudze 
uri ni i takalela zwingafhani. A thi athu i vhala na kathihi, nṋe 
muṋe. Arali ndo vha ndi tshi nga dzi vhala, ndi nga ḓi shandukisa 
ṱhalukanyo yanga nga ha hezwo, ngauralo ndi ḓo lingedza u dzi 
vhala ino vhege musi ndi na tshikhala, arali ndi tshi kona.
29 Zwino hu vhusiku ha Ḽavhuraru, muṱangano washu u 
thoma lwa tshiofisi vhusiku ha matshelo. Fhedzi ndi a elekanya, 
uri nga u vha fhano vhukati ha vhoinwi, ndo—ndo—ndo tou 
kundelwa u dzula ngei nṱha nḓuni huno—huno nda zwi ḓivha 
uri vhoinwi noṱhe no vha ni ngeno fhasi. Ndi…U tou fana, ni 
a ḓivha, vhunga vhaṅwe vha vhoinwi mashaka ni no dzhena, 
ni a ḓivha, huno na gidimela fhasi magumoni a mukoto u 
vha ṱanganedza, ni a ḓivha. Huno—huno ndo—ndo elekanya 
uri ndi ḓo tou gidimela fhasi huno—huno nda ni ṱanganedza 
Jeffersonville. Huno ngauralo iyi vhege yo fhiraho ndo ṱoḓou…

 Hai, ni mpfarele, ho no vha vhege dzi no ṱoḓou swika tharu 
dzo fhiraho, ndi tshi ḓa hayani. Ndo vha ndi nnḓa ndi tshi 
khou lingedza u…Ndo vha ndi kha miṅwe miṱangano ngei 
Arizona, huno ndi a vhuya u lingedza u awela. Huno nda fara 
lwendo lwa u yo zwima, huno nda—nda wana ndau ya rekhodo 
ya shango ḽa Arizona. Ndo i gidimisa lwa maela dza fumbili 
dza pala u i wana.

30 Fhedzi zwenezwo u elekanya, nangwe, uri na kathihi a tho 
ngo zwi elekanya musi ndo vha ndi mutukanyana…U tou 
sumbedza nḓila ine izwi zwithu zwa bvelela, fhethu huṱuku he 
Murena a ri ṋea hone ngei nṱha, kha miṅwedzi ine ra vha ngei 
nnḓa, na tshikolo tsha vhana.

 Ndo vha ndi mutukanyana. Ndi a humbulela uri Jimmy 
Poole u hone fhano madekwana a ṋamusi, khamusi khotsi awe 
vha hone fhano, Jim muhulu. Ro ya tshikoloni roṱhe, huno ndi 
a elelwa ndo dzula henefhaḽa, sa ṅwana muṱuku o aluwaho 
o ṱahalelwaho, na zwienda, o ambara zwienda zwa thenisi, 
zwikunwane zwi nnḓa hazwo; nda adzima tshipiḓa tsha 
bammbiri kha muṅwe, na penisela kha muṅwe.
31 Ndo vha ndi tshi anzela u ṅwala vhurendi. Huno Vho-Mme 
Woods, fhano, vho ita uri ndi dekeshe hezwo masiari ano kha 
theiphi, nga ha Ford yanga ya kale, ni a ḓivha, huno ndi—ndi 
havhuḓi. Zwino, vha ri, “Zwo luga, ni fanela u rumela uvho 
kha Vho-Ford.”

 Nda ri, “Hu na ngoho nnzhisa, ndi a tenda,” nga ha 
u ketsha-ketsha nga phanḓa, na u ṱahala murahu, na 
khanganyiso ya Tshaina ya gere ya u reila. Fhedzi ndi…
Ndi—ndi yone…Fhedzi tshifhinga tshoṱhe ndo amba, tshithu 
fhedzi tshe nda ḓo tea u ita ndi u vhala mathaela maṋa, 
huno nda i dzinginyisa lwo eḓanaho u ita uri i bvume huno 
zwenezwo nda dzhena ngomu hayo. Nda ri, “Zwo vha zwi 
zwavhuḓi musi ndi tshi ḓo thoma muvhunduni ngayo, ya tou 
tshimbila i tshi kokodza nga u ongolowa vhukuma, i tshi ri, 
‘Ndi elekanya uri ndi nga kona, ndi elekanya uri ndi nga 
kona, ndi elekanya uri ndi nga kona.’ Zwenezwo ya thoma, 
siani ḽiṅwe, i tshi ri, ‘Ndo elekanya uri ndi ḓo kona, ndo 
elekanya uri ndi ḓo kona.’”

 Iyo ndi nḓila ine ra kokodza uyu muvhundu, vhunga 
Mvelaphanḓa ya Mufhiri. Ngauralo riṋe…
32 Ndo vha ndi na tshirendo tshiṱuku tshe nda ṅwala, 
tshiṅwe tshithu tshi no nga itshi. Huno ha pfi…Zwino, itonu 
elekanya, ndo vha ndi tsini na u vha na miṅwaha ya fumimbili 
fhedzi. Huno ndo ima ngei nṱha, ḽiṅwe ḓuvha, ndo sedza iḽo 
govha; huno ndi tshi khou elekanya, “Iyo ndau i ḓo vha yo 
dzula henehafha lufherani ulu lwa phuraivethe, ndo sedza 
nnḓa nga fasiṱere,” nga ngilasi ya fasiṱere. Ndo vha ndi tshi 
khou elekanya nga ha tshirendo tshiṱuku. Nda humela murahu 
huno nda tshi doba, tshiṅwe tshithu tshi no nga itshi. Itonu 
elekanya nga ha nḓila ye Mudzimu…
33 Naa ni a tenda uri Mudzimu u kha ṱhuṱhuwedzo 
yoṱhe? [Tshivhidzo tshi ri, “Amene.”—Mudz.] Mudzimu 
u tea u ṅwala luimbo. Naa ni a tenda uri Mudzimu u kha 
dzinyimbo? [“Amene.”]

 Yesu o amba nga u ralo. O amba nga ha Dafita, “Naa a ni 
zwi ḓivhi zwe Dafita a amba kha Dziphisalema? Ni a ḓivha, 
naa a dzo ngo…”
34 Sedzani hone-hone u vhambiwa. Dafita o hu imba, kha 
Phisalema ya vhu22, “Mudzimu Wanga, Mudzimu Wanga, ndi 
ngani Iwe wo Nṱutshela? Marambo Anga oṱhe, a a Nzwondolola. 
Vha runga zwanḓa Zwanga na milenzhe Yanga.” Ni a ḓivha, 
huno ulwo lwo vha lu luimbo. Dziphisalema ndi—ndi luimbo.
35 Huno kha uvhu vhurendi, itonu sedza uri vhu khunyelela 
hani. Ndo dzula henefhaḽa, ṅwana muṱuku o aluwaho e na ṱari 
ḽa bammbiri ḽo hadzimiwaho, nda ri:

Ndi pfa vhumvumvu, oo, vhumvumvu nga 
maanḓa kha uho tshipembevhukovhela ha 
kule, 

Hune mirunzi ya wela fhasisa kha ṱhodzi ya 
thavha.

Ndi kona u vhona phele i no khou 
mona-mona u mona na mukhakhiso wa 
phephulu;

Ndi kona u pfa ḽivhoḓa ḽi tshi huwelela fhasi 
hune kholomo dza ṋanga ndapfu dza fula.

Huno huṅwe fhethu nṱha ha govha ndi kona u 
pfa ndau i tshi gungula,

Kha idzo Thavha dza Catalina dza kule 
mukanoni wa Arizona.

36 Nga murahu ha miṅwaha ya fuiṋa, nṋe ndo vha ndo dzula 
henehafhaḽa kha iḽo govha, iyo ndau yo ntsedza tshifhaṱuwoni.
 Oo Mudzimu, hu na Shango nga phanḓa ha mulambo 
huṅwe fhethu, dzikhonani. Ḽi tou vha…Ḽi tea u vha hone. 
Ni a vhona? Hu na—hu na u ambesa ho kalulaho nga haḽo. 
Izwi zwithu zwoṱhe a zwi tou vha dzinganetshelo; zwi…Zwi 
vha zwi zwa vhukuma. Zwi vha zwi zwithu zwa vhukuma. 
Ndo takala nga maanḓa u vha fhano madekwana a ṋamusi, u 
vha na avha vhathu vhane nda khou lavhelela u tshila navho 
Hangei, hune ha si tsha ḓo vha na vhulwadze, kana lufu, kana 
dzikhethekanyo. Nahone u enda a hu nga vhi tshithu kha riṋe 
tshifhingani itsho.
37 Zwino, ndi elekanya uri a hu na muṱangano wo vuledzeaho 
hu si na u vhala Ipfi na u vha na zwiṱuku…
 Murathu Neville, ndo tou ḓa ngeno nṱha. Billy o amba uri 
inwi ni ṱoḓa ndi tshi amba. Naa izwo zwo vha zwi zwone, 
Murathu Neville? [Murathu Neville u ri, “Amene. Ee. 
Ngoho.”—Mudz.] Khamusi ndi nga ḓi dzhiwa sa wa ngoho 
zwiṱuku lwo kalulesaho, fhedzi ndo—ndo tou pfa ndi wavhuḓi 
nga maanḓa nga hazwo. [“Zwo luga, amene! Ngoho itani!”]
 Ngauralo, zwino, inwi a re na dzinyimbo na zwithu, ni 
vhone Murathu Neville musi ni tshi khou yo imba, huno 

zwenezwo ni vhe nalwo, ngei nṱha. Huno ivhani na ndugiselo 
i no ṱoḓou vha hafu ya awara, huno ri dzhene ngomu ha iyi 
Milaedza ya ngoho-ngoho vhukuma huno ra vhona zwine ri 
nga vhona Murena a tshi ḓo ita. Huno ndi tou fulufhela…
38 Ndi—ndi tenda uri ri na Ngoho. Ndo fushea nga hezwo. Ndi a 
tenda uri goroi yo, fhelela, ganda ḽi khou kokodzela kule hayo. Ni 
a ḓivha. Huno, ni a vhona, ndi nga ḓi ṋea marangaphanḓa maṱuku 
nga ha hezwo, vhusiku ha matshelo, ni a vhona, nga ha nḓila ine 
ganda ḽa khou kokodzela kule ha goroi. Fhedzi goroi i tea u vha 
Vhuhoneni ha Murwa, uri i vhibve. Huno izwo ndi zwe ra ḓela 
zwone fhano, khonani, u dzula Vhuhoneni ha Murwa u swika 
tshigwada tshashu tshiṱuku tsha vhathu fhano, u swika tshi tshi 
vha tsho vhibvaho nga maanḓa kha Kristo, tshi vha tshinnkwa 
kha ṱafula Yawe. Izwo ndi zwine nda ṱoḓa zwi tshi zwi ita.
39 Huno zwino ri sa athu sendela kha Ipfi, nga murahu ha 
u dekesha zwirendo, na zwiṅwe-vho, kha ri rabele hafhu. 
Zwenezwo ri khou yo dzhia ḽiṅwalwa.
40 Yesu a funwaho, ri thuse madekwana a ṋamusi zwino, kha 
aya maipfi a si gathi, musi ri tshi lindela kha Iwe. Huno ri 
rabela uri tshilidzi na khathutshelo Zwau zwi ḓo vha na riṋe, 
Murena. Huno ita uri mbilu dzashu dzi vhe thethe; sudzulusela 
murahu makanda oṱhe, mipfa, mitshetshete, tendela maora 
o fhaṱutshedzwaho a Mudzimu a tshi wela ngomu kha Ipfi, 
Murena. Huno ngavhe ri tshi vha na muṱangano wo raloho 
muhulwane u swika hu sa vhi na muthu a songo tshidzwaho 
vhukati hashu, vhana vhoṱhe vha ḓo vha Muvhusoni wa 
Mudzimu. Avho vha si na ndovhedzo ya Muya, ngavhe vha 
tshi I ṱanganedza, Khotsi. Ngavhe zwiphiri zwihulwane zwoṱhe 
zwine ra tea u zwi ḓivha nga tshino tshikhathi, Murena, zwi 
tshi bvulwa lupila kha riṋe; huno ri ḓo vhona u vha khagala ha 
Mudzimu, uri ri ḓivhe nḓila ya u ḓifara riṋe vhaṋe huno ra ita, 
ri tshi ḓikhakhulula huno ri tshi ḓisa miraḓo ya muvhili washu 
kha vhulayi ha Ipfi, uri ri kone u ḓivha nḓila ya u tshila kha 
ḽino ḓuvha ḽa zwino kha u sendela ha Murena Yesu.
41 Vhunga ndo vhala zwa Ipfi Ḽau madekwana a ṋamusi, 
Murena, ndi nga ḓi kona, nga pfunzo i re tshipiḓa, u vhala 
ngomu maṅwe maipfi, huno khamusi maṅwe nda si a bule 
zwavhuḓi. Fhedzi, Murena Mudzimu, Iwe u woṱhe u nga 
kokodza ṱhaluso i bvaho henefho. Iwe ndi Iwe fhedzi ane a 
nga zwi ita. A hu na—na nḓila ya uri muthu a nga vhuya a 
zwi ita; zwi zwanḓani Zwau, Murena. Ngauralo ri ṋee, vhusiku 
vhuṅwe na vhuṅwe, izwo zwithu zwo dzumbamaho kha Ipfi 
Ḽau, uri ri kone u vha Vhakriste vha khwine huno ra tshila u 
ya nga tshifhinga tshine ra khou tshila khatsho, sa tsumbo dza 
Vhukriste. Ri humbela nga Dzina ḽa Murena Yesu. Amene.
42 Zwino, vhunzhi haṋu, Bivhilini dzaṋu, ndi ṱoḓa inwi ni tshi 
fhenḓa kha Bugu ya Yona. Ndi yone…Ri amba tshifhinga 
tshoṱhe nga maanḓa nga ha Yona o gunea na tshiṅwe na tshiṅwe. 



MUNNA A SHAVHAHO VHUHONENI HA MURENA 11

Nṋe tshifhinga tshoṱhe ndo imelela Yona. A thi tendi uri Yona o 
vha o gunea. A—a thi zwi tendi hezwo. Ndi tenda uri hu tou…
Riṋe tshiṅwe tshifhinga ri a zwi shumisa, ra ri, “Ndi ene Yona.” 
Fhedzi arali ri…Ndo no ḓi amba nga hazwo, nga iṅwe nḓila, ndi 
tshi amba nga ha nḓila ye nda elekanya, Yona, zwe zwa itea.

Zwino ipfi ḽa MURENA ḽo ḓa kha Yona murwa wa 
Amithai, ḽa ri, 

Takuwa, huno u ye Ninive, uyo muḓi muhulwane, 
huno u u ṱavhele mukosi; ngauri vhuvhi havho ho ḓa 
phanḓa hanga.

Fhedzi Yona o takuwa uri a shavhele Tharasisi 
a tshi bva vhuhoneni ha MURENA, huno a tsela fhasi 
Yope; huno a wana gungwa ḽi yaho Tharasisi: ngauralo 
a badela mbadelalwendo yaḽo, huno a dzhena ngomu 
haḽo, u tshimbila navho u ya Tharasisi a tshi bva 
vhuhoneni ha MURENA.

43 Naa ayo a si magumo a ṱungufhadzaho? Munna A 
Shavhaho Vhuhoneni Ha Murena, huno iyo ndi ṱhoho yanga.
44 Zwino, tsha u thoma ri ṱoḓa u elekanya nga ha izwi. Yona 
o vha…Tshiitisi, tshiitisi tshihulwane, tshine nda tenda uri 
o ita itshi tshithu tshihulwane hafha, ho vha hu nga nṱhani ha 
uri Yona o vha e Muyuda. Huno o humbelwa uri a ye muḓini wa 
Vhannḓa, u u ṱavhela mukosi; a tshi khou elekanya uri ha nga 
ṱanganedzwi. Ngauri, Vhannḓa vho vha vha tshi ḓo elekanya, 
“Naa uyu Muyuda u khou ḓo itani na riṋe?” Fhedzi, ni a vhona, 
tshiṅwe tshithu, zwi ri ṋea tshithu tshihulwane hafha u vhona, 
uri Mudzimu a si Mudzimu fhedzi wa Muyuda, fhedzi nahone 
Ndi Mudzimu wa Wannḓa. Ndi Mudzimu wa vhathu vhoṱhe.
45 O tou nanga Vhayuda. Vhayuda vho vhidzwa vhathu 
vho nangiwaho vha Mudzimu. Vho nangelwa tshipikwa 
tshenetsho fhedzi. Huno itsho tshipikwa tsho vha tshi tsha, 
u vha ṋea mulayo, huno vha kundelwa u u vhulunga. Huno 
O tou sumbedza, nga avho vhathu, uri mulayo wo kundelwa 
u vhulungiwa, na uri O vha e mu—mu—Mudzimu wa u luga. 
Huno mulayo wo ṱoḓa u luga, fhedzi ho vha hu si na tshilidzi 
kha mulayo, u bvisa muthu. A hu na tshigwevho tshe tsha 
badelwa nga mulayo, fhedzi zwo dzhia tshilidzi u badela itsho 
tshigwevho, kana he mulayo wa ri vhea nga fhasi.
46 Huno Yona hafha o vhidzwa, sa uyu, muṅwe wa 
vhaporofita vhaṱuku vha Bivhili, u tsela fhasi kha uyu muḓi.
 Huno hafha ri wana tsumbo ya riṋe roṱhe. Muṅwe na muṅwe 
washu, tshifhinga tshoṱhe ri vha ri tshi khou shavha tshiṅwe 
tshithu. Ri shavha vhuleme. Ri shavha vhuḓifhinduleli. Riṋe, ri 
kanya nga u ita hezwo. Riṋe, ro ralo, ri kanya lwo engedzeaho 
nga u shavha u fhira u kona u ima huno ra zwi livha. Ni a vhona, 
ri tou…Ri—ri—ri ḓiwana ri tshi khou shavha.

 Tshiṅwe tshifhinga ri ḓiwana ri tshi kanya nga u shavha 
mushumo. A ri ṱoḓi u ralo, a ri ṱoḓi u shuma. Vhaṅwe vhathu 
vha sokou elekanya uri vha nga tshila hu si na u shuma. 
Fhedzi, ndi elekanya, uri ho vha hu Salomo we a amba uri 
hafha ri nga kona u wana phindulo, nga u sedza lusunzi.
47 Ni a ḓivha, lusunzi luṱuku, vha a mmbudza uri arali ulwo 
(luṅwe na luṅwe) lusunzi lu sa shumi huno lwa vhea ngomu, 
ulwo lusunzi a lu ḽi uvho vhuriha, na lwone. Ngauralo, muthu 
muṅwe na muṅwe u tea u—u shuma.
48 Ri na zwithu zwinzhi nga maanḓa zwine ra tea u ita, 
vhuḓifhinduleli vhunzhi nga maanḓa vhune ra tea u vhu livha. 
Muthu muṅwe na muṅwe u tea u livha vhuṅwe vhuḓifhinduleli.
49 Musi ni—musi ni tshi ḓa kha u—u nanga mufumakadzi 
waṋu, u mala, kana u nanga munna waṋu, ni—ni tea u dzhia 
vhuḓifhinduleli. Huno zwenezwo ni fanela u elelwa…
Khamusi ni fhaṱa haya; ndi haya havhuḓi hu takadzaho. 
Huno zwenezwo, elelwani, sa musadzi o malwaho, ni tea u 
elekanya nga ha vhuḓifhinduleli ha u alusa vhana. Huno ni 
tea u elekanya nga ha idzo mbondo dzavhuḓi, dzi suvhelelaho 
uri dzi khou yo vha na khanḓiso dza zwanḓa zwiṱuku, zwa 
tshika hoṱhe-hoṱhe khadzo. Zwenezwo ni na vhuḓifhinduleli 
ha u funza vhana vhaṋu. Ni na vhuḓifhinduleli ha zwiambaro 
na u kanzwa.
50 Tshiṅwe na tshiṅwe ndi vhuḓifhinduleli. Huno zwi a leluwa 
nga maanḓa, musi vhuḓifhinduleli vhu tshi ri livha, u ḓibvula 
hone. Huno ri a wanulusa uri mbingano ndi vhuḓifhinduleli, 
nga mikhwa yoṱhe.
51 Nahone, zwifhinga zwinzhi, ri wana…Izwi zwi a konḓa u 
amba, fhedzi ndi ngoho, uri vhashumeli, tshifhinga tshinzhi, 
vha a ḓibvula vhuḓifhinduleli ha u imela Ipfi ḽa Mudzimu musi 
vha tshi livhana Naḽo. Vha ḓo ḓibvula uvho vhuḓifhinduleli. 
Musi Ngoho ya Ipfi ḽa Mudzimu i tshi livhanyiswa na riṋe 
vhathu nga zwifhaṱuwo, ri na…ri kanya nga u ḓibvula ra 
humela murahu u swika kha vhukoni ha u fhedza.
52 Ndi kha ḓi bvou fhedza u amba na muḓuhulu wanga 
muṱuku ngei nṱha. Ndi Mukaṱoḽika, nahone u…Huno 
ndo lovhedza uyo mutukana, nga Dzina ḽa Yesu Kristo, 
fhano miṅwaha i si gathi yo fhiraho, huno a wana muṅwe 
musidzanyana huno a rembuluwa a vha Mukaṱoḽika. Huno nda 
fara tshanḓa tsha mme awe musi vho vha vha tshi khou fa 
henengeyo. Vha ri kha nṋe, maipfi a u fhedza, “Ṱhogomelani 
Melvin.” Huno o vha a tshi kha ḓi bvou lora miloro. A nga 
si tou kona…Ḓuvha ḽiṅwe na ḽiṅwe, ḽiṅwe na ḽiṅwe, vhege 
ya u fhedza, o vha a tshi khou lora miloro. Ha pfi, “Ndi ḓo 
dzhena tshivhidzoni tshaṋu, Malume Bill, huno inwi no vha no 
ima henefho ni tshi khou rera. Nda gidimela nṱha, u thoma u 
ḓibula. Nda karuwa.” A ri, “Ndo—ndo khakha.”

 Nda ri, “Melvin, a ni ṱoḓi ṱhalutshedzo ya hezwo. Fhethu 
haṋu ndi henefho fhasi hune na vha wa hone.” Izwo ndi zwone. 
Ni a vhona?
53 Fhedzi u livha vhuḓifhinduleli, tshiṅwe tshifhinga zwi 
bvisa wone mukumba kha riṋe, u ita hezwo. Sa khotsi, u livha 
vhuḓifhinduleli, u tshaela ṅwana waṋu. Avho vhathu vhaṱuku, 
a ni ṱoḓi u ita hezwo. Fhedzi sa khotsi kana mme, ni tea u 
livha vhuḓifhinduleli ha u alusa uyo ṅwana, ngauri Bivhili 
yo ri, “U songo dzima ṅwana tsolo huno u ḓo lema murwa 
wau.” Huno izwo zwi kha ḓi vha zwo ima zwavhuḓi maṱoni a 
rasaikholodzhi muṅwe na muṅwe a re hone shangoni. Iyo i kha 
ḓi vha Ngoho ya Mudzimu. Arali ho vha hu na zwo engedzeaho 
zwa hezwo zwo itiwaho, ro vha ri tshi ḓo vha ri songo vha 
na vhukundavhalai vhungafha na zwithu, na u sina hune ra 
vha naho shangoni ṋamusi. Fhedzi mulayo kwae wa hayani wa 
kale wo vunḓiwa, tshifhinga tshilapfu tsho fhiraho, huno vha 
tendela vhana u ita tshiṅwe na tshiṅwe tshine vha ṱoḓa.
54 Fhedzi naho ndo amba, vhashumeli, vha ḓo livhana nga 
zwifhaṱuwo na Ngoho, huno zwenezwo vha I furalela. Ni a 
vhona, vha—vha tou vha na…Hu vhonala hu tshi nga hu na 
tshiṅwe tshithu tshine vha—vha sa ṱoḓe u tshi livha.
55 Zwifhinga zwinzhi ndo vha na vhathu vha ḓaho, vha ri, 
“Ndi a zwi ḓivha uri izwo ndi zwone, Mukomana Branham, 
fhedzi arali ndo ita hezwo, vho vha vha tshi ḓo nthahela nnḓa 
ha tshivhidzo.” Mini-ha nga hazwo? Arali ni sa khou ralo, vha 
khou yo ni rahela nnḓa, Ngei nṱha. Ngauralo ni tea u rahelwa 
nnḓa, huṅwe fhethu, ni a vhona. Ngauralo ndi zwavhuḓi 
ni tshi zwi livha zwaṋu, vhudzuloni ha u zwi shavha huno 
na ri, “Zwo luga, ndi ḓo ya nga hafha. Ndi nga si humele 
murahu.” Humelani murahu, ngoho, thetshelesani zwiṅwe zwo 
engedzeaho Zwaḽo.
 Fhenḓani Maṅwalo. Yesu o ri, “Fhenḓani Maṅwalo, ngauri 
Khao ni elekanya uri ni na Vhutshilo Vhu Sa Fheli, huno Ndi 
One ane a Nṱanzilela.” Fhedzi ri wana uri vhathu vha nga si 
zwi livhe hezwo.
56 U ḓiswa, ngomu Vhuhoneni ha Mudzimu, huno na vhona 
musi Mudzimu a tshi ita pfulufhedziso, nahone Mudzimu a 
tshi kombetshedzea kha iyo pfulufhedziso. Huno musi A tshi 
khunyeledza iyo pfulufhedziso, zwenezwo vhathu vha a ofha u 
livha vhuḓifhinduleli ha u anḓana na Mulaedza wa awara. Ri 
wana hezwo huṅwe na huṅwe.
57 Hani-ha nga ha inwi Vhaḽuṱere? Naa ndi Vhaḽuṱere 
vhangana vhe vha vha vha tshi ofha u ralo, vhathu vho vha 
vha tshi ofha u livha Ngoho ya Luther musi a tshi ḓa na u itwa 
vho lugaho? Sedzani uri zwi ni dzhielani, khamusi vhutshilo ha 
inwi muṋe, u bva huno na bula Yesu Kristo huno—huno na vha 
mu—Muḽuṱere.

58 Sedzani inwi Vhameṱhodisi, nga nḓila ye zwa vha zwi tshi 
anzela u vha ngayo, vhoinwi noṱhe no vha ni tshi vhidzwa 
vhavhumbuluwi-vhakhethwa. Ndi a humbulela uri no zwi 
ḓivha hezwo. Huno vho vha vha tshi vha fhasi ha Muya, huno 
vha khwiḓela murahu na phanḓa. Huno vha ri vho—vho vha na 
“mikhwiḓo.” Vhame-…Avho, hai, avho a si Vhapentekostaḽa; 
avho vho vha vhe Vhameṱhodisi, miṅwaha milapfu yo fhiraho. 
Huno vho khwiḓa, huno vha dzinginyea, nahone vha wela fhasi 
nga maanḓa a Mudzimu. Huno vha posela maḓi zwifhaṱuwoni 
zwavho, huno vha zwi vhudzula nga zwivhudzulamuya, vha 
elekanya uri vho dzidzivhala. Huno, zwino, no vha ni tshi 
dzhiiwa sa tshivhalonyana tsha vhavhumbuluwi-vhakhethwa. 
Fhedzi no vha na, vhomme aṋu na vhokhotsi, vhe vha ḓo tea u Ḽi 
ṱanganedza, vha livha Ngoho na dzimbuno, kana vha i ṱanutshela.
59 Mini-ha nga ha inwi Vhapentekostaḽa vhe na ṱanganedza 
u vhuyedzedzwa ha zwifhiwa, musi ndovhedzo ya Muya 
Mukhethwa i tshi bva, i na u amba nga dzindimi, nahone 
zwifhiwa zwa Muya zwi tshi vhuyelela tshivhidzoni? Mulandu, 
Vhameṱhodisi vho ṱoḓa u ni rahela nnḓa, huno vho zwi ita. 
Fhedzi no ḓo tea u zwi livha. Tsho vha tshi tshiṅwe tshithu tshe 
na ḓo tea u ita.
 Mini-ha nga ha mafhungo, musi a tshi bva, nga ha 
ndovhedzo nga Dzina ḽa Yesu Kristo, huno no vhona uri yo vha 
i Ngoho? Ni tea u i livha, kana na ita tshiṅwe tshithu nga hayo.
 Inwi ni na vhuḓifhinduleli, muṅwe na muṅwe u naho, huno 
ni fanela u zwi livha izwi zwithu. Zwo luga.
60 Huno zwenezwo musi ni tshi vhona, kha ḽino ḓuvha zwino, 
musi Ipfi ḽa Mudzimu ḽo ita idzi pfulufhedziso dza zwithu 
zwine ra zwi vhona zwi tshi khou bvelela zwino, zwenezwo ri 
na vhuḓifhinduleli ha uri ri Ḽi livhe kana ri ṱutshele kule Haḽo. 
Inwi ni na…Inwi ni nga si tou dzula vhushayasia. Ni tea u ita 
tshiṅwe tshithu nga Haḽo. Ho pfi…Tshiṅwe tshi fanela u itwa.
 Inwi ni nga si dzhene nga iḽo vothi ḽa kereke huno na bva 
ni muthu onoyo muthihi we a dzhena. Ni kule-kule, kana 
tsini-tsini na Mudzimu, tshifhinga tshiṅwe na tshiṅwe ni tshi 
dzhena kana u bva henefho.
61 Oo, zwi leluwa hani kha vhathu u ḓibvula izwi zwithu. Huno 
ndi ṱoḓa u elekanya nga ha izwi musi ri tshi thoma ngomu ha 
tshumelo dza tshiofisi vhusiku ha matshelo, lune, ndi ṱoḓa inwi 
ni tshi dzhiela nzhele musi tshiṅwe tshithu tshi tshi livhanyiwa 
natsho, arali ni…arali hu na mbudziso nga hatsho. Arali hu na 
mbudziso nga hatsho, hu tea u vha na phindulo.
62 I ri ni, sa tsumbo, ndo ri ndo vha ndi tshi khou ya 
vhukovhela, huno inwi na ntsumbedza thungo ino. Zwo 
ralo, tshithu tsha u thoma ni a ḓivha, ndi ḓo gidima thwii 
nda fhira tshiluswa tshanga, nahone nṋe nga maanḓa 
ndi…ndi devhulavhukovhela. Zwo ralo, mini-ha arali 

muṅwe muthu a ntsumbedza fhasi thungo ino, huno nda ya 
thungo iyo? Ndi ḓo fhira tshiluswa tshanga hafhu; nda ya 
tshipembevhukovhela. Zwo ralo, samusi hu na mbudziso, uri 
vhukovhela vhu thungo ifhio, hu tea u vha na phindulo yo 
livhanaho huṅwe fhethu.

 Huno musi idzi mbudziso dzi tshi livhana na riṋe, nga ha 
Mafhungo-ngoho a Bivhili, hu tea u vha na phindulo i re yone 
huṅwe fhethu. Izwo ndi zwone. I tea u vha hone.
63 Huno musi ri tshi vhona Tshiṅwe tshithu tshi tshi 
ṋekedzwa, ndi a elekanya, vhudzuloni ha u tou shavha, ra ri, 
“Ah, vhuṱafuṱafu! Ndo kundelwa u tenda tshithu tshi no nga 
Hetsho. Ndo kundelwa u tenda Hetsho,” ndi ngani ni sa dzhii 
Bivhili, huno na dzula fhasi nahone na Ḽi livha? Ḽi gudeni. Ni 
muṱanganoni zwino, itonu dovha u Ḽi sedza. Ḽi ṱoleni, inwi 
muṋe, nga Ipfi. Ṱolani Ipfi, nga Ipfi. Iyo ndi yone nḓila fhedzi 
ya u Ḽi ita uri ḽi ambe Ngoho. Huno Ḽi fanela u amba Ngoho, u 
bva kha Genesi u ya kha Nzumbululo.
64 Kristo ndi nzumbululo ya Bivhili yoṱhe. Kha Ene, Kristo, u 
khunyelela hoṱhe. U khunyeledzwa ha zwiporofito zwoṱhe zwa 
Bivhili hu itiwa hu si na mulayo kha Kristo Yesu, ngauri O vha 
e Mudzimu o vhonadzwaho ṋamani.
65 Zwino musi ri tshi wana izwi zwithu, nangwe, musi ro 
livhana huno ra dzhena muṱanganoni, huno ra vhona Maanḓa 
a Mudzimu a tshi khou shuma na u ita zwithu, na u ita 
mishumo ya nṱha ha mupo, huno ra vhona i tshi itwa, huno 
ra sedza Bivhilini huno ra vhona uri zwo fulufhedziswa ino 
awara; zwenezwo musi ri tshi vhona izwo zwithu, zwenezwo 
ri livhana na vhuḓifhinduleli ha u zwi ṱanganedza, ndi khou 
amba, u itela riṋe vhaṋe.
66 Zwino, vhathu vhanzhi vha a tenda, vhathu vhanzhi vha 
ri ndi zwone. Fhedzi izwo a zwi—izwo a zwi zwi iti zwine…
Itsho a si tshone tshithu tshine na vha na vhuḓifhinduleli 
hatsho. Sa izwo ndo amba, mini-ha arali hu na…
67 Arali ndo vha ndi muṱhannga, huno ndi tshi khou ṱoḓa 
mufumakadzi, u mu mala; huno hafha ho ima musidzana a re 
na ndalukanyo iṅwe na iṅwe ye nda elekanya uri yo shuma kha 
u ita musadzi. Mulandu, u ya nga vhuḓilisi o vha e khosikadzi, 
nahone e wavhuḓi, na—na vhumuthu havhuḓi, Mukriste wa 
vhukuma, tshiṅwe na tshiṅwe tshe nda kona u elekanya nga 
hatsho, u nnyitela mufumakadzi wavhuḓi. A hu londwi uri ndi 
amba zwingafhani uri o fhelela, ndi ene kokotolo, a si wanga 
u swika ndi tshi mu ṱanganedza na vhuḓifhinduleli hawe ha u 
vha mufumakadzi wanga.
68 Izwo ndi zwenezwo zwithihi na zwine Mulaedza wa vha 
zwone. Inwi ni nga ḓi ri, “Wo luga, kana itshi, itsho, kana 
tshiṅwe.” Huno na ri, “Ndi a U tenda. Ndi tenda uri Ndi 

Ngoho.” Fhedzi ni tea u U ṱanganedza; huno U tea u vha 
tshipiḓa tshaṋu, huno inwi na vha tshipiḓa Tshawo. Ni tea…
Zwenezwo, Ndi waṋu. 
69 Musi ni tshi mala uyu muṅwe musadzi we na mu nanga, 
zwenezwo ni—ni muthihi.
 Huno iyo ndi nḓila ine na vha ngayo na Kristo. Musi ni tshi 
Mu vhona a tshi vhonadzwa huno a tshi itwa wa vhukuma, 
zwenezwo ni tshipiḓa Tshawe, huno Ene ndi tshipiḓa tshaṋu. 
Huno, noṱhe, ni tshipiḓa tsha Mulaedza.
70 Oo, ndi mangana magungwa a dinomineisheni ane ra vha 
nao a no khou tsela fhasi ngei Tharasisi, u itela VhoYona vha 
aya maḓuvha, maḓana a ṱahe ao, tshiṅwe tshithu, magungwa a 
no dzhia nḓila i leluwaho. Ha ṱoḓi u zwi livha.
 Yona ho ngo ṱoḓa u tshi livha, tshithu tsha u ya kha 
Vhannḓa. Ho ngo ṱoḓa u dzhia uyo Mulaedza wa tshiṱuhu a 
u isa hangei, “Hu sa athu fhela maḓuvha a fuiṋa, ni ḓo lovha 
arali ni sa shanduki.” O vha o vhenga u ita hezwo. Huno a 
elekanya, “Avho Vhannḓa, zwi a konḓa u amba zwine vha ḓo 
ita kha nṋe.” Fhedzi o ḓo tea u zwi livha. Ni a vhona? Fhedzi o 
dzhia gungwa ḽi leluwaho huno a tsela fhasi ngei Tharasisi, a 
tsela fhasi kha mutumbu wa gungwa huno a ya u eḓela; a dzhia 
nḓila i leluwaho.
71 Ndi nḓila i leluwaho, ndi nḓila i takalelwaho nga vhathu. 
Zwi a leluwa u dzhia nḓila ine muthu muṅwe na muṅwe a nga 
ni phaphatha kha muṱana huno a ri ni muthu wavhuḓi, “Huno 
uyu ndi mukeneṅene nahone wa vhukuma,” huno shango ḽi ḓo 
ni sedza. Zwi a leluwa u tshimbila nga nḓila i takalelwaho.
 Fhedzi musi—musi ni tshi tea u ita tshiṅwe tshithu tsho 
fhambanaho, musi ni tshi tea u ima kha zwine na tenda 
zwone zwa zwine na ḓivha uri ndi Ngoho, henefho ndi hone 
hune ha vha na tshipiḓa tshi konḓaho, uho ndi hone u huṱa 
hu no ḓa, henehafho.
72 Oo, sa izwo ro imba ulwo luimbo lwa kale kanzhi:

Zwi leluwa hani musi ni tshi khou alavha 
lwanzhe, nahone lwo dzika,

U fulufhela kha nungo dza tshanḓa 
tshihulwane tsha Jehovah.

 Fhedzi, oo, i ri ni magabelo a thome u vhudzula, i ri ni—i ri ni 
muya u vhudzule huno u tshaele magabelo, zwenezwo ni itani?
73 Tshiṅwe tshithu tshi no nga ndo vha ndo vhudzwa, nga 
tshiṅwe tshifhinga, tshe mufumakadzi a amba. Murahu kha 
maḓuvha a bere na badzhane, o ambaho uri bere yo shavha nae, a 
tshi khou bva tshivhidzoni. Ha pfi, “Naa no vha ni tshi ḓo itani?”
74 Ha pfi, “Ndo fulufhela Murena u swika thambo dzi tshi 
ṱhukhuwa.” Zwo ralo, itsho ndi tshifhinga tsha u fulufhela 

Murena, nga murahu ha iṅwe na iṅwe…nga murahu ha musi 
thambo dzo no ṱhukhuwa. Ni fulufhela kha dzithambo u swika 
dzi tshi ṱhukhuwa. Ee.
75 Huno ngauralo ri wanulusa uri ri na nḓila nnzhi dzi 
leluwaho dzine ri nga tshimbila ngadzo, magungwa a no khou 
tsela fhasi ngei Tharasisi, ngauri zwi a leluwa, u sa vha na 
vhuḓifhinduleli. Dzi tou elela ngomu, ni na tshiṅwe na tshiṅwe 
tshi no khou ḓa; muthu muṅwe na muṅwe u a ni takalela. 
Huno, muthu muṅwe na muṅwe, inwi ni…A hu na muthu 
ane a sa tendelane na inwi; a ni a sa tendelane na muthu. 
Zwino, arali iḽo ḽi si labi ḽa ndishi! Izwo ndi zwone. Ee, ḽi no 
luvheledzwa, ḽi no fhefheḓiswa! Mulandu, nnyi na nnyi, a thi 
londi uri ni nnyi, na zwine na zwi imela…Zwa vhukuma, 
vhathu vha elekanyaho zwa lukuna vha ḓo elekanya zwo 
engedzeaho nga ha inwi arali ni tshi ḓo imela zwine na tenda 
zwone zwa zwi re zwone. Ndi zwone. A hu londwi…
76 Inwi dzhiani musadzi, a nga ḓi vha a sa kungi nga maanḓa, 
na tshiṅwe na tshiṅwe tshine a vha tshone; fhedzi inwi ni litshe 
uyo musadzi a tshi imela milayo ya vhusadzi, na mu litsha a 
ima vhunga mufumakadzi; huno arali munna e na aunsi ya 
munna nga hae, u ḓo mu dzhia. Lwo fhelelaho. Ri takalela 
tshiṅwe tshithu tshine—tshine muṅwe muthu a vha natsho, 
tshine vha tenda uri ndi ngoho nahone vha ḓo imela zwine vha 
elekanya uri ndi zwone.
77 Nga nḓila ine vha sa vhe na nungo, izwo ndi zwine 
Vhakriste vhanzhisa ṋamusi, vha vha vha luvheledzeaho nga 
maanḓa na tshiṅwe na tshiṅwe, u swika vha tshi elekanya uri 
zwoṱhe zwine vha ita ndi u vha muraḓo wa tshivhidzo, vha 
dzhena huṅwe fhethu, vha vhea dzina ḽavho kha bugu, kana 
vha ita tshiṅwe tshithu tshiṱuku, vha fhufhela nṱha na fhasi, 
vha ṱavha mukosi, kana—kana tshiṅwe tshithu tshi no nga 
tshenetsho, huno vha tshi vhidza Vhukriste.
 Vhukriste ndi vhutshilo ha ḓuvha na ḓuvha, vhu hwasaho, 
ni tshi tshilela Mudzimu kha…iḽi shango ḽa zwino. Ndi u duga 
hu sa fhidzi ha Mulilo na lufuno lwa Mudzimu, mbiluni, hune 
ha ni dugisa huno ha ni vhea ngei nnḓa na vhathu, hu tshi 
khou ita vharembuluwi kha Kristo. Vhuḓifhinduleli.
78 Fhedzi zwi a leluwa u tshimbila nga nḓila ine shango ḽa 
tshimbila. Zwi a leluwa u elela na ludambwana.
 Bvelani ngei nnḓa huno ni dzule fhasi mulamboni, ni na 
gungwa ḽaṋu. Ni wana miritho yaṋu huno na thoma u kokodza 
ni tshi lwa na lutsinga; a ni iti tshifhinga tshinzhi, huno ḽi 
tshimbila nga nḓila i konḓaho. Fhedzi ni tou litshedza miritho 
huno na sedza uri ni fhira miri nga luvhilo hani, ni tshi tsela 
fhasi, fhedzi sedzani hune na khou ya hone!
 Musi zwithu zwi tshi khou papamala nga nḓila i leluwaho, 
elelwani, ni khou ya thungo ya ḽiguvhukuvhu ḽi—ḽihulwane 

henefho fhasi, ḽa luṅwe lushaka. Ni khou ya thungo ya 
maguvhukuvhu, huno a zwi nga dzhii tshifhinga tshilapfu ni 
tshi ḓo vha ni tshi khou kumbiwa nga ayo maguvhukuvhu. Ni 
tshi sokou papamala na shango, nga nḓila i leluwaho, nḓila ine ḽa 
tshimbila ngayo, inwi a ni ṱoḓi hezwo. Hai, muṋe wanga. Fhedzi 
inwi ni fanela vhuḓi-…u ṱanganedza vhuḓifhinduleli haṋu.
79 Zwino, inwi ni a Ḽi tenda, huno ni na yo-…Inwi ni 
elekanya uri Ndi Ngoho.
80 Huno vhuḓifhinduleli he Mudzimu a ri ṋea hone kha ḽino 
ḓuvha, u ḓisa uyu Mulaedza! Huno musi ndi tshi aluwa, huno 
ndi a zwi ḓivha uri maḓuvha anga a khou fhungudzea, ndi pfa 
vhuḓifhinduleli vhu vhuhulwane u fhira zwe nda vhuya nda 
zwi pfa. U bvela phanḓa, ri fanela u hu ita! Ri fanela u dzhena 
khaho, huṅwe na huṅwe hune ra ya, huno ra amba Mulaedza; 
huno—huno ra vhudza vhathu uri Yesu Kristo u khou ḓa, uri 
Ndi ene Mudzimu nahone U khou ḓa hu si kale. A hu na—hu na 
fhulufhelo ḽo salaho shangoni nga nnḓa ha U Ḓa ha Murena.
81 Ndi tshi sedza murahu kha dziṅwe khonani dze dza vha 
dzi na nṋe ngei nṱha musi Muruṅwa wa Murena…Avha 
vhatukana vho dzula hafha, ndi a tenda uri vho wana fhethu 
he zwa bvelela ngei nṱha. Huno itonu elelwa zwe Murena 
a amba nga iḽo ḓuvha, kha Mukomana Woods. O vha a tshi 
khou gonya muvhundu. Huno—huno o vha a tshi nga u khou 
tswimila, nga ṅwambo wa uri mufumakadzi wawe a tshi khou 
lwala. Huno Murena o ri, “Doba iḽo tombo huno u ḽi posele 
nṱha muyani, huno u ri, ‘U RALO MURENA.’” Huno nda ita 
hezwo. Huno Mukomana Woods o dzula sa ṱhanzi.
82 Huno nda ri, “Mukomana Woods, a hu nga fheli tshifhinga 
tshilapfu u swika ni tshi yo vhona tshiṅwe tshithu tshi tshi 
bvelela.” Huno ḓuvha ḽi tevhelaho, musi ro vha ro ima henefho, 
roṱhe ri fhethu huthihi…Huno tshivhalonyana tsha munna 
tsho ima henehafha madekwana a ṋamusi.
83 Mureri muṱuku o vha e henengei, huno o vha e…Nda 
dzhiela nzhele…Ndo tou ṱangana nae vhusiku ho fhiraho. O 
vha e gammbani yashu. O ḓa uri a vhe na riṋe. Huno a ri 
kha nṋe, a ri, “Mukomana Branham, naa ni a vhuya na vhona 
mabono, nnḓa ngaurali?”
84 Nda ri, “Ee, muṋe wanga. Fhedzi ndi ḓa ngeno nnḓa u vha 
kule nao, u nga ndi a awela zwiṱuku.” A ri… “Zwo luga,” 
nda ri, “Ndi—ndi…A hu na zwiṅwe, U ntsumbedza zwithu 
ngeno nnḓa.” Huno nda ri, “Nga hangei ha muvhundu hafha, 
he Vharuṅwa vha sumbe vha bvelela ngomu henefho fhasi.”
 A ri, “Iina, ndi a pfesesa.” Ha pfi, “Ndo vha ndi muṅwe wa 
vhalambedzi kha muṱangano waṋu hangei California.”
 Nda ri, “Zwo luga, zwa vhukuma ndo takala u ḓivha 
hezwo.”

85 Huno musi ndo ima henefho, nga tshenetsho tshifhinga nda 
sedza u mona hoṱhe huno nda vhona dokotela a no nga u na 
muvhili a tshi khou sedza ngomu maṱoni awe, huno nda mu pfa 
a tshi ri, “Ni khou yo xelelwa nga iḽo iṱo, ngauri hu na aḽedzhi 
ngomu henefho. Huno ndo ḽi alafha lwa miṅwaha mivhili, huno 
ni khou yo xelelwa nga iḽo iṱo.”
 Nda ri, “Tsho itisaho uri ni mmbudzise izwo, ndi ngauri 
dokotela waṋu o ni vhudza ḽiṅwe ḓuvha uri ni khou yo xelelwa 
nga iḽo iṱo.”
 Huno a ri, “Izwo ndi zwone,” huno a sedza u mona hoṱhe 
nga nḓila iyo.
86 Huno nda vhona mme awe vha tshi bvula iṅwe ya gauswu 
ndapfu dzavho huno vha bvisela mulenzhe wavho nnḓa, u na 
zwizwimbo zwiṱuku zwo nembelelaho vhukati ha zwikunwane 
zwavho, nṱha na fhasi kha mulenzhe wavho; huno ha pfi, “Arali 
na vhona Mukomana Branham, mu vhudzeni a rabelele izwi.”
 Nda ri, “Mme aṋu tshanḓa tshavho…vho bvisela 
mulenzhe wavho nnḓa nga nḓila iyo, huno vha ri vho vha 
vhe na…vha na zwizwimbo zwiṱuku hoṱhe-hoṱhe kha 
zwikunwane zwavho—zwavho, nahone nga u ralo; huno ha pfi, 
‘Ivhani na Mukomana Branham uri a rabele.’”
 A ri, “Mukomana Branham, iyo ndi ngoho.”
87 Nda sedza murahu. Musi ndo ralo, nda mu vhona o ima 
henefho o ntsedza, nga nḓila iyo, maṱo awe a tshi tou penya. 
Ndo ṱangana nae kha luno luṱavula; o vha e na maṱo a khwine 
u fhira nnyi na nnyi gammbani. Murena o mu fhodza huno a 
mu ṋea mutakalo.
88 Musi ndo vha ndo ima henefho, Murena a ri, a nsumbedza 
zwe zwa vha zwi tshi khou yo bvelela. “Khaṱhulo i ṱoḓou rwa 
Khunzikhunzi ya Vhukovhela.” Huno A ri, “Iya hangei, nga 
thungo ha itsho tshivhaso.”
89 Huno ndo vha ndi na fosholo tshanḓani tshanga; nda 
ya henengeyo. Huno Mukomana Roy Roberson, riṋe roṱhe 
ri a mu ḓivha fhano. Haho fhano madekwana a ṋamusi, 
sa zwine nda zwi ḓivhisa zwone; u ngei nnḓa Arizona. Ndi 
mudzulatshidulo wa vhalangandaka fhano, huno ndo mu ḓivha 
e mudzia-tshenzhemo. Huno tshiṅwe tshithu tsho vha tshi tshi 
khou yo bvelela; matsheloni avhuḓi vhukuma, o dzikaho, i tshi 
ṱoḓou rwa awara ya fumi nṱha ha tshithoma nga matsheloni. 
Vhatukana u mona hoṱhe henefho, fumi kana fumimbili 
vhashu, ri tshi khou ṱoka dzidennde, huno ri tshi khou via 
dzinguluvhe, na zwithu. Ngauralo riṋe…Nda mona-mona, 
nda ri, “Roy, dzumbamani, nga u ṱavhanya. Tshiṅwe tshithu 
tshi ṱoḓou bvelela.” Nda kundelwa u mu vhudza zwo 
engedzeaho. Fhedzi tshifhinga fhedzi tshe nda swika hangei…
 Huno u bva maṱaḓuluni ha ḓa tshiḓumbumukwe tsha 
Mudzimu, huno tsha vhanda, vhunga, tsho dzinginyisa 



20 IPFI ḼO AMBIWAHO

mivhundu, tshi tshi gidimela ngomu ha iyo thavha, huno 
tsha mona thwii nga luvhilo u mona nayo, hune ha ṱoḓou ita 
fithi ṱhanu nga nṱha ha ṱhoho yanga, huno tsha tumula ṱhodzi 
dzoṱhe dza iyo miri, musi matombo a tshi bvela nnḓa. Tsha ya 
nṱha muyani huno tsha tsela fhasi hafhu, na iṅwe ndovhedzo 
khulu, huno tsha rwa u buḓekanya thavha, huno tsha posela 
matombo nnḓa nga nḓila iyo. Tsho ita kararu, huno zwenezwo 
tsha ya nṱha muyani.
 Huno Mukomana Banks a ḓa kha nṋe, a ri, “Izwo ndi zwe 
na amba mulovha?”
 Nda ri, “Ee, muṋe wanga, izwo ndi zwone kokotolo.” Ni a 
vhona?
90 Huno zwenezwo maḓuvha mavhili nga murahu ha hezwo, 
Alaska ḽa swaṱimela, ḽa ṱoḓou ralo, ngei nṱha. Huno nṱha 
na fhasi ha iyo Khunzikhunzi ya Vhukovhela ho vha hu na 
mibvumo na u sukumedza, na tshiṅwe na tshiṅwe tshi tshi 
khou bvelela. Huno nga ḽiṅwe ḽa aya maḓuvha ḽi khou yo 
redzemutshela fhasi ha ḓanzhe. Ndi zwone. Naa ndi mini? Ri 
khou tshila kha awara ya U Ḓa ha Murena.
91 Ri vhona dzisisteme na zwithu zwi tshi vuwa, na izwi 
zwithu zwoṱhe zwo fhambanaho, ri a zwi ḓivha uri hu tea u 
vha na phindulo ya ngoho kha hezwi.
 Hu na vhathu ngeno nnḓa shangoni zwino, vha no 
khou dzhena mapakoni na zwithu, “Huno nga ḽa vhu16 ḽa 
Ṱhafamuhwe,” no zwi vhala bammbirini, “Murena u khou ḓa.” 
Ni a zwi ḓivha uri a zwo ngo ralo.
 Yesu o amba, “A hu na muthu a no ḓivha muniti kana 
awara.”
92 Musi ri tshi vhona izwi zwithu zwoṱhe, na zwithu zwi 
tshi khou itea nga nḓila ine zwa vha ngayo, huno hu tea u 
vha na phindulo ya ngoho huṅwe fhethu. Hu tea u vha na 
Ngoho. Hu na vhuthihi, vhubvaḓuvha; na vhuthihi, 
vhukovhela; fhedzi hu na huthihi, tshipembevhubvaḓuvha, na 
devhulavhukovhela, kana tshiṅwe tshithu. Fhedzi hu tea u vha 
na phindulo ya ngoho, huṅwe fhethu, ya thaidzo. [Tshikhala 
kha theiphi—Mudz.]
93 U ḓibvula izwi? Ri fanela u vhudza vhathu uri ri khou 
tshila kha awara dza U Ḓa ha Murwa wa Mudzimu. Ri 
ṱoḓa—ṱoḓa u sedza nahone (Mudzimu) a shume, tshifhinga 
tshoṱhe, o lugela u ṋea muthu phindulo i re yone.
94 Tshifhinga tshoṱhe zwo vha nga iyo nḓila. Zwo vha—zwo 
vha kha muthu, o ḓibvula huno a ṱutshela kule ha Mudzimu, 
u bva kha Adamu, ngadeni ya Edeni. Musi Adamu o vha e 
ngadeni ya Edeni, musi a tshi ḓa kha vhuḓifhinduleli ha u 
nanga hawe, naa o vha a tshi ḓo dzula na Mudzimu kana u 
ṱuwa na mufumakadzi wawe? o ḓo tea u ita uvho vhuḓi-…o 
ḓo tea u ita hezwo, vhu—vhuḓifhinduleli ho vha vhu khae. 

O ḓo tea u dzhia zwe mufumakadzi wawe a amba kana zwe 
Mudzimu a amba. Huno musi a tshi nanga u ṱuwa nga nḓila 
ya mufumakadzi wawe, huno musi o ita hezwo, zwenezwo a 
xedza nyimele yawe ya vhubvo. Huno o ḓisa shango ḽoṱhe kha 
u langwa nga lufu, musi a tshi ḓo tea u dzhia vhuḓifhinduleli, 
kana u ṱanganedza tshedza tshiswa tshe mufumakadzi wawe a 
tshi wana, tshe tsha vha tshi tsho fhambanaho.

 Oo Mudzimu! Zwi elekanyeni. Mudzimu o vha ṋea fhedzi 
Maipfi a no ṱoḓou swika malo kana fumi uri vha a vhulunge. 
“Fhedzi wa uyo muri iwe u songo ḽa.” Ndi zwenezwo fhedzi 
zwe vha ḓo tea u vhulunga. Huno naho vhe na Ipfi ḽingafho, 
vho Ḽi vunḓa.

 Zwenezwo Adamu o ḓo tea u zwi livha, “Naa nṋe, naa nṋe 
ndi ḓo ita sa mufumakadzi wanga o amba uri ndi ite, kana ndi 
ḓo ita zwe Mudzimu a ri ndi ite?” Huno a bva na maṱo awe 
o vulea. O ḓo tea u dzhia vhuḓifhinduleli. Izwo zwo posela 
lushaka lwoṱhe lwa muthu kha lufu.
95 Zwenezwo ha ḓa uyo muṅwe Adamu, we a vha e Kristo, na 
kathihi a hu na muṅwe a no nga Ene! Muṅwe muthu u ri O vha 
e si Mudzimu? U sa nga Hawe na vhaṅwe ho sumbedza uri O 
vha e Mudzimu. Na kathihi a ho ngo vha na tshivhumbwa tshi 
no nga Ene. O tshila kha shango ḽi re ḽa Ene muṋe. O bebwa 
nga nnḓa ha fhethu ha zwa mvelo, munna wa zwivhi. Haḽeḽuya! 
O vha e Musiki Ene muṋe o itwaho ṋama.

 Naa ndi nnyi we a vha a tshi nga vhuya a ima he A ima? 
Naa ndi nnyi we a vhuya a amba vhunga Ene? Naa ndi nnyi 
we a vha a tshi nga vhuya a amba zwithu zwe A amba? Naa 
ndi nnyi we a vha a tshi nga vhuya a ita zwithu zwe A ita? U 
sa nga Hawe na vhaṅwe ho sumbedza uri O vha e Mudzimu. 
Ho vha hu si na muporofita kana tshiṅwe tshithu-vho tshe 
tsha vha tshi tshi nga ita zwe A ita; ndi Nnyi we a vha a tshi 
nga vhidza vhafu murahu vha tshi bva tshaloni, huno ndi Nnyi 
we a vha a tshi nga kona u imisa lutombo, huno a ita tshiṅwe 
tshithu tshe A ṱoḓa u ita. O vha e Mudzimu. Naa ndi nnyi we a 
vha a tshi nga vhuya a ima fhethu Hawe? Ndi nnyi? Naa O vha 
a tshi ḓo vha mini nga nnḓa ha uyo Mudzimu o fhelelaho, a sa 
fiho, o itwaho ṋama huno a dzula vhukati hashu!
96 A hu na tshithu tshe tsha vhuya tsha vhambedzwa Nae. O 
tshila kha shango ḽi re ḽa Ene muṋe. A hu na muthu we a vhuya 
a amba vhunga Ene. Musi A tshi vula fhedzi mulomo Wawe, 
ho vha hu na tshiṅwe tshithu nga hazwo, tshe tsha vha tsho 
fhambana na nnyi na nnyi-vho. Muṅwe muthu o amba uri O 
vha a tshi tou vha munna zwawe; ndi a zwi nyadza hezwo. O 
vha e Mudzimu. Izwo ndi zwe A vha e zwone. Ngauri, a hu na 
muthu we a vhuya a amba vhunga Ene, a hu na muthu we a kona 
u amba vhunga Ene, ngauri O vha e Ipfi ḽi tshilaho Ḽone ḽiṋe ḽo 
itwaho ṋama, u vhonadzwa ha u khunyelela ha Mudzimu.

97 Ndi ḓo tenda, avho vhaporofita vho vha vhe na mulaedza 
wavho. Vho vha vhe navho tshifhingani itsho; vha navho 
zwino. Fhedzi ho vha hu na u khunyelela ha Vhumudzimu 
muvhilini, ho vhonadzwa henefho. O vha e Muṅwe a sa ngi 
vhaṅwe, nahone O vha e Muṅwe we a ḓo tea u livha mafhungo. 
Nga maanḓa mahulwane Awe oṱhe e A vha e nao, e A vha a tshi 
nga vha o kona u vha khosi ya shango. U ḓo vha yone; nahone 
Ene, kha vhakhethwa Vhawe, U yone zwino.
98 O ima henefho. Naa ndi munna ufhio we a vha a tshi nga 
vha mushai, a si na fhethu ha u siamedza ṱhoho Yawe; we a 
vhuya a ḓivha he khovhe ya mila ḽingwende? Naa ndi nnyi, 
ndi munna ufhio we a vha a tshi nga dzhia idzo dzhege khulu 
dza maḓi huno a dzi shandukisa dza vha waini, huno a sa 
vhe na fhethu ha u siamedza ṱhoho Yawe? O ḓo tea u livha 
vhuḓifhinduleli he ha vha ho ṋekedzelwa tshanḓani Tshawe. 
Naa ndi munna ufhio we a vha a tshi nga kona u vusa munna 
tshaloni, nga murahu ha musi o vha o lovha lwa maḓuvha 
maṋa nahone o sina?

 Naa O vha a tshi ḓo vha a songo kona u Ḓitshidza? Ngoho, 
O vha a tshi ḓo kona; fhedzi arali O ita, O vha a tshi ḓo vha a 
songo ri tshidza. O ḓo tea u livha vhuḓifhinduleli, nahone nga 
nṱhani ha vhuthetshelesi Hawe kha Ipfi! He, vhusithetshelesi 
ha Adamu, nahone o ḓo tea u dzhia nḓila ya u khauledza, 
nḓi—nḓila ya u tsela fhasi ngei Tharasisi. Fhedzi Yesu o dzhia 
nḓila ya u ya Ninive, kha Vhannḓa, u Ḓiwanela Muselwa. Ndo 
takala ngauri O zwi ita, madekwana a ṋamusi. Ri tea u livha 
dzimbuno, dza uri ri vha Ene, ri thudzela shango kule. Amene!
99 Munna muṅwe na muṅwe u tea u livha hezwo, a re na 
vhuḓifhinduleli phanḓa ha Mudzimu. Ri tou dzhia, sa tsumbo, 
Noaxe. O vha e naho. Noaxe, Mushe, Eḽiya, na vhaṅwe vhoṱhe 
vha—vha tshikhathi tshiṅwe na tshiṅwe, vho ḓo tea u livha 
vhuḓifhinduleli. Huno vho ḓo tea u zwi ita, fhedzi itsho ndi 
tshone tsho itisaho uri vha rumelwe nga awara.
100 Sedzani Noaxe kha tshikhathi tshawe tsha saintsi, 
nga nḓila ye a ḓo tea u livha tshithu tshe tsha vha tshi si 
tsha saintsi nga maanḓa. Mulandu, ho vha hu si na 
tshi—tshi—tshiitisi uri ndi ngani tsho kundelwa u vha tsha 
saintsi…Ni a vhona, tsho—tsho vha tshi si tsha saintsi, kha 
ndi ralo. Mulandu, vho ri yo vha i tshi khou yo na i tshi bva 
lutomboni. Na kathihi a vho ngo vha na mvula ya u rotha i tshi 
bva kha maṱaḓulu. Zwino, o ḓo tea u zwi livha. Mudzimu o ri 
yo vha i tshi khou yo na. Huno zwenezwo ene…
101 Zwenezwo lutendo lu si na mishumo lwo fa; arali ni tshi 
ri, “Ndi a zwi tenda,” huno na sa ite nyito. U tou fana na 
Mulaedza, arali ni tshi ri, “Ndi a u tenda,” na sa ite nyito, naa 
zwi farisani? Ni a vhona? Noaxe o ya u shuma nga hamula 
yawe huno a fhaṱa gungwa, u khwaṱhisedza zwe a vha a tshi 

khou amba nga hazwo. Izwo ndi zwone zwine ra tea u ita, na 
riṋe-vho. Ri tea u ya u shuma, u sumbedza lutendo lwashu, nga 
mishumo yashu. Mishumo yashu i sumbedza lutendo lwashu.
102 Mushe o ḓo tea u zwi ita, na Eḽiya o ḓo tea u zwi ita. 
Muporofita muṅwe na muṅwe nga tshikhathi tshawe o ḓo tea u 
ima huno a livha uvhu vhuḓifhinduleli. Fhedzi vhunzhi havho 
a vho ngo ita vhunga Yona. O shavha; vhone a vho ngo ralo.
103 Dzhielani nzhele, “Tshi ṱavheleni mukosi.” Yawee, nṋenṋe! 
Ngeyo. Iyo ndi ṱhoho, “Tshi ṱavheleni mukosi.” Ngetsho 
tshipiḓa tsha u ṱola.
 Itonu ya henengei huno ni vhudze avho vhathu, “Ni ri, ndi 
tsela fhasi u vha muraḓo waṋu vhanna. Ni a ḓivha, ndi tenda 
uri ndi ḓo ni vhudza zwine nda ḓo ita. Ndi na tshithu tshiṱuku 
fhedzi fhano tshine nda tenda uri ndi nga tshi ita tshone…
tshi nga ri kuvhanganya roṱhe fhethu huthihi, huno ra ita itshi, 
itsho, kana tshiṅwe.”
 Fhedzi, ho vha hu, “Tshi ṱavheleni mukosi,” musi ni tshi 
tea u ṱavhela mukosi tshiṅwe tshithu. Zwino, o ḓo tea u ṱavhela 
mukosi tshiṅwe na tshiṅwe tshe tsha vha tshi henengei fhasi; 
u ṱavhela mukosi muḓi, u ṱavhela mukosi mushumo wavho, 
u ṱavhela mukosi tshivhidzo tshavho, u ṱavhela mukosi 
vhaporofita vhavho, u ṱavhela mukosi vhashumeli vhavho, u 
ṱavhela mukosi vhotshifhe vhavho. “Tshi ṱavheleni mukosi, 
tshithu tshoṱhe! Tshi ṱavheleni mukosi!”
104 Noaxe o ṱavhela mukosi tshikhathi tshawe. Ngoho, o ralo, 
kha zwivhidzo zwa tshikhathi tshawe.
 Mushe zwa vhukumakuma o ṱavhela mukosi tshikhathi 
tshawe—tshawe; vhathu, vhotshifhe, na vhaṅwe-vho. O 
vhidzelela nḓilani yoṱhe sogani. Mafhandeni maṅwe na maṅwe, 
o vhidzelela, a vhidzelela a sa fhidzi kha vhathu.
 Eḽiya nga maanḓa o vha a sa takalelwi nga ḓuvha ḽawe, 
ngauri o ṱavhela mukosi itsho tshikhathi. Zwa vhukuma o ralo.
105 Yohane Mulovhedzi nga maanḓa o vha a sa takalelwi 
nga tshikhathi tshawe. O ṱavhela mukosi tshikhathi tshawe. 
O amba na khosi, mu—muvhusi wa—wa shango; o—o vha, o 
mala mufumakadzi wa murathu wawe. O ḓo tea u rera nga 
ha mbingano na ṱhalano, nga maṅwe matsheloni. Ngauralo o 
zwi ṱavhela mukosi, a ri, “A zwi mulayoni uri u vhe nae.” 
Zwo mu dzhiela uri, ṱhoho yawe i tumulwe, ngavhuya, fhedzi o 
vhidzelela huno a ima kha poswo ya mushumo wawe.
 Na kathihi ho ngo dzhia gungwa ḽa u ya ngei Tharasisi, 
huno a ri, “Zwo luga, ndi ḓo tendelana na iwe, Herode. Zwo 
luga. Samusi ni tshi elekanya uri ndi musadzi a takadzaho, 
u khou ni itela musadzi a takadzaho, iyani phanḓa.” Oo, 
khathutshelo. Ayo malabi a ndishi, ni a vhona, iina, tshithu 
tshiṅwe na tshiṅwe tshiṱuku fhedzi…Mulandu, a si tshithu 
nga nnḓa ha u ṱanzwa phulethi dzi re na tshika ngatsho.

106 Fhedzi, dzhielani nzhele, Yohane o vha e si nga iyo nḓila. 
O zwi livha henefho. O ri, “A zwi mulayoni uri u vhe nae.” Ee, 
muṋe wanga. Huno o ima a lwa nazwo.
107 Na kathihi a vha shavhi. Yohane ho ngo ralo. Vho ima 
nahone vha livha dzimbuno. Mushe o lingedza u shavha, nga 
tshiṅwe tshifhinga, vhunga Yona, fhedzi Mudzimu o mu vhuisa 
murahu. Vhunzhi havho vho lingedza u zwi shavha; vho vha 
vha tshi ḓo thoma…
 Fhedzi, sedzani, arali Mudzimu o ni vhidza, huno ni na 
ngoho ya uri Mudzimu u kha Mulaedza, a hu na tshithu tshi no 
khou yo ni humisela murahu. A tsho ngo rembulusa Yona. Hai, 
muṋe wanga. 
108 Amosi wa kale, o vhidzelela, a ri, “Ndau yo vhomba, naa 
ndi nnyi ane a nga si ofhe? Huno Mudzimu o amba, naa ndi 
nnyi ane a nga si porofite?” Naa ndi nnyi ane a nga si porofite, 
musi ni tshi vhona Mudzimu a tshi amba nahone o amba uri 
tshiṅwe tshithu tshi ḓo bvelela, huno ngetsho?
109 Ndau i tshi vhomba, muthu muṅwe na muṅwe u a tshuwa, ee, 
muṋe wanga, arali no vhuya na pfa iṅwe i tshi vhomba ḓakani. Ni 
nga pfa u ṅaudza ha idzi kha idzi kheidzhi ngeno nnḓa, idzo ndau 
dzo ḽeriswaho, fhedzi ni tea u pfa iṅwe ya ḽivheleṱe vhukuma, i 
tshi vhomba nga tshiṅwe tshifhinga. Matombo maṱuku a ḓo wa 
muvhunduni, lwa vhukule ha dzharaṱa dza maḓana maṱanu. Ndi 
ṱoḓou vhona hune uho u boḓa hoṱhe ha bva kha mafhafhu. Huno i 
posela ṱhoho yayo fhasi, ya posela uvho vhukuse nṱha; na kathihi 
a thi athu pfa tshiṅwe tshithu…Vhunga ga—ganunu i tshi 
thuntsha, musi i tshi boḓa uho u vhomba huhulu mafhafhuni ayo. 
Naa ndi nnyi we a vha a sa ḓo tshuwa?
 Vha ri, arali na vhuya na vhulawa nga ndau, a zwi vhavhi. I a 
ni shushedza u isa lufuni i sa athu swika kha inwi. Ni a vhona, a 
ni i dzhieli nzhele. I a ni shushedza nga uho u vhomba huhulwane 
ha vhuhali, huno ngeyi kha inwi nga muthethe wo fhandulwaho.
110 O ri, “Ndau yo vhomba, naa ndi nnyi a si nga ofhi? Huno 
Mudzimu o amba, naa ndi nnyi a si nga porofiti?” Musi ni tshi 
vhona Mudzimu a tshi ita tshiṅwe tshithu, ni a amba… “Ndi 
nga ḓi si vhe muporofita…” Yona o ri… “Ndi nga ḓi si vhe 
muporofita, kana murwa wa muporofita. Fhedzi Mudzimu o 
amba, naa ndi nnyi ane a nga si porofite?”
111 Ndi nga ḓi si vhe muporofita, ndi nga ḓi si vhe itshi, itsho, 
kana tshiṅwe. Musi ndi tshi vhona Mudzimu a tshi ita tshiṅwe 
tshithu, huno ndi tshi tshi vhona hafha kha Ipfi, nahone O 
tshi fulufhedzisa, naa ndi nnyi ane a nga fhumula huno a 
tokomelwa? Ngoho, O zwi ita.
112 Na riṋe ri nga si dzumbame murahu ha dzindaela na uvhu 
vhuṱama hoṱhe fhano, na u tsela ngei—ngei Tharasisi. Riṋe a ri 
ṱoḓi u tshimbila na uvho vhuṱama.

113 Fhedzi vhanzhi, vhunga Adamu, vha ita zwenezwo 
zwithihi, vha lingedza u ita tshiimela nga iṅwe nḓila, u 
lingedza u wana nḓila ya u bva, huno—huno vha ita tshiimela, 
u livha Mudzimu. Nga murahu ha musi vho no ḓivha zwo 
khakheaho, a livha Ngoho, a ṱuwa na mufumakadzi wawe 
huno a ita kokotolo zwe Mudzimu a mu vhudza uri a si zwi ite. 
O bvela phanḓa huno a zwi ita, naho zwo ralo. Huno zwenezwo 
a ḓiwana e fhedzi, wa musadzi na ene, vhuvhili havho, 
ngadeni ya Edeni. Maṱo avho a vulea. Vha ḓivha zwe zwa vha 
zwi zwone na zwo khakheaho, zwenezwo. Huno zwenezwo a 
lingedza u wana tshiimela, u nga u a ḓifukedza ngatsho.

 Zwino, izwo ndi nga ha nḓila ine ra ita ṋamusi, u ḓiṱanzwa, 
ra ri, “Zwo luga, ndi a ni vhudza, arali tsho vha tshi hafha, 
kana arali itshi.” Kana, “arali, arali, arali,” izwo zwi tou 
vha…Ni a vhona? Fhedzi ni fanela u zwi livha. Ndi zwone 
kana zwo khakhea. Huno arali zwi zwone, kha ri dzule nazwo. 
Arali zwo khakhea, ṱutshelani kule hazwo. Ndi zwenezwo 
fhedzi. Wanani zwine…Wanulusani zwi re zwone. A ni tsha 
ṱoḓa u lindela. Kha ri wanuluse zwino zwi re Ngoho na zwi re 
zwone, huno ri dzule nazwo. Ri a zwi ḓivha uri izwo ndi ngoho.
114 Zwino, ṋamusi ri wana uri vhathu vha hashu nga maanḓa 
vha…Hu vhonala hu tshi nga vhufulufhedzei hoṱhe ho no bva 
zwivhidzoni. Ndi…Kha…
115 Ri khou dzula nḓuni henengei ya khaladzi wa vhuṱhogwa 
a no ḓa kha tshino tshivhidzo. Hu na khonadzeo ya uri o dzula 
hafha madekwana a ṋamusi. Huno u a i hirisela nnḓa kha 
vhawe…vhathu. Huno u kha ḓi bvou tou vha wavhuḓi nga 
maanḓa kha riṋe nga ha afho fhethu, nga ha u ri tendela u 
vha na afho fhethu. Huno ngauralo ndi ḓo vhidza dzina ḽawe, 
fhedzi a nga ḓi si ṱoḓe ndi tshi zwi ita. Huno o vha wavhuḓi 
nga maanḓa kha riṋe, zwo ralo, zwa vhukuma ro vha ri si 
nga—ro vha ri si nga ṱoḓi u mu ṱana. Fhedzi o vha musadzi a 
funwaho nga maanḓa, nga maanḓa. Huno nḓuni, ho vha hu na 
thelevishini nga ngei thungo nthihi. Ri na fulaṱa, ṱhukhu, mbili.

 Ndi na muṱa muhulu, na tshivhalonyana tsha vhaswa, huno 
ri…huno ni—ni a ḓivha, huno vha tea u vha na mibete, nahone 
vhunzhi hayo. Huno tshiṅwe na tshiṅwe tsho ṱhophekana nṱha, 
huno ni tea u tshimbila vhukati ha itshi na vhukati ha itsho, u 
dzhena na u bva.
116 Huno zwenezwo hangei vho vha vhe na thelevishini. Huno 
kha iyi thelevishini, avha vhana vha a sedza, nga matsheloni a 
Swondaha, luṅwe lushaka lwa u imba dzingosha lune lwa ḓa. 
Huno, ni a ḓivha, zwi—zwi ḓo ṱoḓou ni ita uri ni shone; arali 
ho vha hu si na Vhukriste ha vhukumakuma huṅwe fhethu 
he na vha ni tshi nga vhea zwanḓa zwaṋu khaho, u vhona 
tshine tsha vhidzwa Vhukriste. Mulandu, hu vhonala hu tshi 
nga vhufulufhedzei hoṱhe ho bva khaho. Mulandu, a vha ralo, a 

vha vhonali vha tshi…Mulandu, zwi tou vha zwi sa takadziho 
nga nḓila ine vha ima henefho huno vha puta mafeisi avho 
huno vha lwa nga tshavho, henefho, huno vha lingedza u imba 
dzingosha na tshiṅwe na tshiṅwe nga nḓila iyo; huno vha ita 
miswaswo ine na mualavhi a konḓelwa u i ita, huno vha amba 
tshakha dzoṱhe dza zwithu, huno vha fhura nahone vha bvela 
phanḓa. Ni a ḓivha, u khethea ha—ha—ha Vhukriste ho vhonala 
hu tshi xelelwa nga fhethu haho.
117 Zwino, ndi ya tshivhidzoni huno—huno nda vhona mufunzi 
a tshi swika henefho nṱha huno a ḓivhadza uri hu—hu khou ḓo 
vha na ṋo—ṋotshi i bambelaho. Vhasadzi vhoṱhe vhe nga idzi 
swuthu dza u bambela, vha khou bva vhoṱhe henefho. Vha khou 
yo vha na mupikisano; avha vhasadzi, vha tshi khou bambela. 
Huno vha khou yo vha na tshi—tshimima tsha luṅwe lushaka, 
huno vha khou yo kadzinga vhunzhi ha—ha khuhu, nahone 
vha tamba bankho, na—na izwi zwithu zwoṱhe nga nḓila iyo. 
Kha nṋe, izwo zwi bvisa vhufulufhedzei ha vhukumakuma kha 
Vhukriste; u sokou bvela phanḓa na tshiṅwe tshithu.
118 Ndo vhona, ndi tshi ḓa ngeno nṱha, ri wanulusa…Ni a 
ḓivha, ri wana khaladzi dzashu dzo engedzeaho dzi tshi khou 
ambara dzishothi, ngeno nṱha kha iḽi shango ḽi rotholaho, u 
fhira vhane na vha wana ngei nnḓa kha iḽo shango ḽi fhisaho. 
Ni a vhona, ndi ngoho. Ngei nnḓa hune ha vha hu uri hu a fhisa 
vhukuma, a hu na vhanzhisa vhavho vha no dzi ambara. Fhedzi 
fhano, hune—hune ha rothola, vhone—vhone vha a zwi ita. Ni 
a vhona, ndi zwone, a vha limuhi uri ndi diabolo a no khou ita 
hezwo. Ni a vhona? Zwino, arali ho vha hu u vha na vhuḓigeḓi, 
arali zwo vha zwi zwa u ni thusa, zwo vha zwi tshi ḓo vha zwo 
fhambanaho. Ivhani munna, ndi elekanya uri zwi vhonala 
zwi zwi lwadzaho kha munna, fhedzi—fhedzi inwi—inwi ni 
ḓo—no vha ni si nga dzhieli tshenzhemo kha munna. Fhedzi, 
mufumakadzi, muvhili wawe—wawe wo khethea, huno u fanela 
u u vhulunga nga iyo nḓila. Huno u vhona a kale…
119 Inwi ni nga kona u vhona, vhathu ṋamusi. Hu na mimuya 
mivhili. Huno muṅwe wayo ndi Muya Mukhethwa; muṅwe ndi 
muya u si mukhethwa, huno muṅwe u vhuswa nga zwenezwo. 
Huno vhuvhili hayo ndi ya vhurereli. Zwino, iina, itsho ndi 
tshone tshipiḓa tshi kanukisaho, yone vhuvhili hayo ndi ya 
vhurereli. Huno u tou fana na zwe Esau na Yakobo vha vha 
vhe zwone, vhuvhili havho vhe vha vhurereli; vhunga zwe 
Kaini na Abele vha vha vhe zwone, vhuvhili havho vhe vha 
vhurereli; vhunga zwe Yudasi na Yesu vha vha vhe zwone, 
vhuvhili ha vhurereli, vhuvhili havho vhe vha vhurereli. Huno 
ri a zwi vhona ṋamusi, matungo oṱhe, e a vhurereli. Ni a vhona, 
ndi muya wonoyo muthihi. Vhathu vha a fa, fhedzi muya a u fi. 
U bvela phanḓa, vhuvhili hayo ndi ya vhurereli.
 Muṅwe wavho u na Muya Mukhethwa, a no tshila lushaka 
lwa vhutshilo vhune vha tea u vhu tshila, huno a tshimbila 

nga u ofha Mudzimu na u fhulufhedzea. Vha nga si ni rwe 
nga ṅwambo wa peni, huno vhone—vhone vha ita tshiṅwe na 
tshiṅwe nga u fhulufhedzea tshine vha nga kona, u ni thusa. 
Huno vhaṅwe vha ḓo…U tou vha vha takadzaho u ya nga 
hune vha nga vha ngaho.

 Huno vhaṅwe, ri a wanulusa, hu tou vha u fhambanyisa. 
Huno, naho zwo ralo, vhuvhili havho ndi mimuya ya 
vhurereli, mivhili yayo; muṅwe, Muya Mukhethwa; huno 
muṅwe, muya u si mukhethwa. Huno arali no dzhiela nzhele, 
i ḓo, naho i tshi amba vhurereli, i ḓo tamba nga inwi huno 
ya ni vhidza muvhumbuluwi-mukhethwa. I ita tshiṅwe na 
tshiṅwe tshine ya kona.
120 Vhone, vha tshi ḓihangwisa i—Ipfi ḽa Mudzimu ḽi sa 
shandukiho, sa Ḽine ḽa vha uri na kathihi a ḽo ngo ṅwalwa.

 Ni a vhona, inwi ni nga ri, “Zwino, sedzani hafha, 
arali—arali ndovhedzo…”

 “Ndi na Muya Mukhethwa!”

 “Huno no ima henefho na iyo sigara tshanḓani tshaṋu, ni 
tshi khou i daha?”

 “Ee, ndi na Muya Mukhethwa! A thi elekanyi uri zwo 
khakhea u dzhia tshinwiwa tshiṱuku. A thi elekanyi uri 
zwo…” Ni a vhona? 

 Huno no zwi dzhiela nzhele, “A thi elekanyi”? Fhedzi 
Mudzimu u elekanya lwo fhambanaho, ni a vhona, u ya 
nga Ipfi Ḽawe. Ni a vhona? Ni a vhona, vhone…Huno 
vhone—vhone nga nḓila i sa tou konḓa nga maanḓa vha—vha Ḽi 
pfela mare. Izwo ndi zwone kokotolo.
121 U tou nga nga maanḓa sa uyu munna muṱuku o aluwaho 
wa muholefhali we a kokovhela nnḓa nga itsho tshifhinga, 
musi Dafita o vha a tshi khou khauliwa kha khuluṋoni yawe. 
O vha a tshi khou gonya Thavha ya Miṱwari, a tshi khou bva, 
a tshi khou tswimila musi a tshi khou gonya, a tshi khou sedza 
murahu. Huno uyu muthu muṱuku o aluwaho a kokovhela 
nnḓa henefho huno a vha a tshi khou mu pfela mare. Huno uyo 
mulindi a ri, “Ndi ḓo tendela yone…ṱhoho iyo ya mmbwa i 
tshi dzula khae, huno ya pfela mare khosi yanga?”

 Dafita a ri, “Mu litsheni.” Ni a vhona, vho mu pfela mare.
122 Miṅwaha i tshi ṱoḓou swika ya maḓana a malo ngavhuya, 
vho pfela mare kha Murwa wawe, Yesu Kristo, na ene-vho.

 Huno ṋamusi vha a Mu pfela mare hafhu. Vhunga arali Ḽo 
vha ḽi sa vhuyi ḽa tou…Vha si na khuliso, zwi sa vha kwami, 
vha sokou rembulusa ṱhoho yavho huno vha Ḽi furalela, huno 
vha ni ṱunga. Ndi ngani zwo ralo? Vha kha gungwa ḽi no ya 
ngei Tharasisi. Izwo zwe kokotolo.

 Izwi zwi vhidza Mudzimu, ni tea u ṱavhela mukosi vhuvhi, 
u ṱavhela mukosi tshivhi, u ṱavhela mukosi zwithu zwo 
khakheaho. Zwino, elelwani, zwi ḓo ralo.
 Hei, ni a ḓivha, itshi tshifhinga. Ni a ḓivha, ndi na phambano 
ya awara mbili. Huno ngei Tucson hu tou vha miniti ya fumi 
nga murahu ha awara ya sumbe, huno—huno ndi nga ndi khou 
nga—khou nga ndi a bva fhethu hanga hafha. Huh? Zwo luga.
123 Zwino elelwani, ri khou yo tea u zwi fhindulela. Elelwani, 
avho vha no pfela mare kha Kristo vha a zwi fhindulela.
 Musi Dafita a tshi vhuya murahu a tshi bva vhuthubwani 
hawe, musi o vha e mutendeleki, na musi o vhuya murahu, 
elelwani, uyu muthu o wa nga tshifhaṱuwo tshawe huno a 
lilela khathutshelo. A pfela mare kha Dafita, a tshi khou bva, 
fhedzi kaṱukuṱuku o vha o lugela u ṱambisa milenzhe yawe nga 
miṱodzi, na, musi o vhuya murahu.
 Huno ḽiṅwe ḓuvha avho vho rungaho Yesu vha ḓo zwi 
vhona.
 Huno avho vha no khou Mu runga ṋamusi vha ḓo zwi 
vhona, na vhone. Vhone, ḽiṅwe ḓuvha, zwi ḓo vhuya. Elelwani, 
Nzumbululo 22, U ṱoḓa riṋe ri tshi vhulunga Ipfi ḽiṅwe na ḽiṅwe 
ḽe A ḽi ṅwala; Ipfi ḽiṅwe na ḽiṅwe.
124 Zwino ri a zwi ḓivha uri Vhuhone Hawe vhu fhano. Ho 
khwaṱhisedzwa. Ri naho. Ri a fulufhela, kha ino vhege i 
ḓaho, hu ḓo isa phanḓa na u khwaṱhisedzwa vhukati hashu; 
vhalwadze vha ḓo fhodzwa, huno zwithu zwihulwane zwi ḓo 
vha zwi tshi khou itea.
 A ri ṱoḓi muhumbulo u takalelwaho. Ri ṱoḓa Ngoho. Huno 
riṋe a ri ralo, riṋe (ṱoḓa) a ri ṱoḓi u—riṋe a ri ṱoḓi u livha 
tshithu nga nnḓa ha tshe Mudzimu a ri ndi Ngoho. Fhedzi, 
“Ivhani na ngoho ya uri zwivhi zwaṋu tshifhinga tshoṱhe zwi 
ḓo ni wana.” Arali zwi sa ralo fhano, zwi ḓo ni wana kha 
Khaṱhulo. Ngauralo inwi ni—inwi ni…Zwi khou yo ni fara 
huṅwe fhethu, zwino. Ee, muṋe wanga.
125 Fhedzi arali ni Mukriste wa ngoho, we a vhidzwa nga ngoho 
vhunga Yona, Mudzimu o no ḓi ita uri mbadelalwendo yaṋu 
i badelwe. Itsani kha iḽo gungwa ḽi no khou ya Tharasisi, naho 
zwo ralo. Mudzimu o ni tela vhuno vhutshilo. Ee, muṋe wanga. 
Arali ni ṅwana wa Mudzimu, o vhidzwaho nga ngoho, iḓani 
kha Kristo. Iḓani ngomu ha u khunyelela Hawe. Nḓila yaṋu yo 
badelwa u yafhi? Yo badelwa u ya Ninive, hu si u ya Tharasisi. 
No tiwa. Gungwa ḽaṋu…Hu na gungwa ḽi no khou ṱuwa zwa 
zwino, ḽi nḓilani yaḽo. Ngauralo hu na tshithu tshithihi fhedzi 
tshi no tea u itwa, ndi u ḽi namela. Huno arali no vha ni tshi nga 
Mudzimu, na kathihi ni nga si vhe na mulalo…
126 Vhunga muḓuhulu wanga muṱuku, tshifhinganyana tsho 
fhiraho. Miṅwaha i no ṱoḓou swika fumi zwino, o ya ngei na 
ngei. Nga maṅwe matsheloni u ya kha itshi tshivhidzo, itshi 

tshivhidzo tsha Kaṱoḽika hafha fhasi, huno u dzhia itshi nga 
nṱhani ha zwine muṅwe khotsi mukhethwa a amba nga hangeno, 
na muṅwe nga hafha, na muṅwe nga hafha. Naa zwoṱhe zwi 
isafhi? Ni a vhona? Zwino u kha ḓi farwa nga nḓala na ḓora. Nda 
ri, “Fhethu haṋu ndi kha aḽiṱari ngei fhasi, murwa.” Ni a vhona?
 A hu na nḓila ya u bva khazwo. Musi Mudzimu a tshi 
vhuya a ni tevhelela, ndi khwine ni tshi litshedza huno na 
bvela phanḓa. Ndi zwenezwo fhedzi.
127 Elelwani, Mudzimu! Zwo luga, Mudzimu o vha e gungwani. 
Mudzimu o vha e kha ḓumbu. Mudzimu o vha e kha khovhe. 
Huṅwe na huṅwe he a rembuluwa, Mudzimu o vha e henefho.
 Ni a vhona, Mudzimu u henefho, huno zwi ḓo dzulela u 
ni dina. Ngauralo ndi ngani ri tshi kha ḓi lindela? Kha ri tou 
thoma iyi mvuseledzo nga nḓila yone. Ndi zwone! Naa inwi 
no lindelani? Ri tenda uri U Ḓa ha Murena ho sendela, huno 
U khou yo vha na Muselwa, nahone O ḓilugisa. Huno a ri ṱoḓi 
maṅwe magungwa-vho a yaho Tharasisi. Ri khou ya Ninive. 
Huh! Ri khou ya Vhugalani. Amene. Izwo ndi zwone. Ri khou 
ya hune Mudzimu a khou yo fhaṱutshedza, huno izwo ndi 
zwine ra ṱoḓa u ita.
128 Ra vha kha Vhuhone ha Mudzimu, zwenezwo, nga mbilu 
dzashu; hu si zwanḓa zwashu, nga maanḓa, fhedzi mbilu 
dzashu phanḓa ha Mudzimu, u swika O no ri lunga, nga hoṱhe, 
nga u ralo, nga matalazaza a vhugala Hawe; huno a bakela 
ngomu hashu vhuvhuya Hawe—Hawe, nahone o no vhibvisa 
itsho tshine ra vha natsho, kha vhukuma, ni a vhona, u ya hune 
ri nga kona u sumbedza vhaṅwe uri Yesu Kristo u a tshila. 
Yawee, nṋenṋe! Ri ṱoḓa u tenda hezwo.
129 Huno elelwani, he Yona a ya, Mudzimu o vha e gungwani; 
Mudzimu o vha e kha ḓumbu; Mudzimu o vha e kha khovhe. 
O ya phanḓa e henefho na Yona u swika lufuno Lwawe lwo 
fhelelaho lwo no itwa. Izwo ndi zwone.
 Huno arali A tshi dzula a tshi ni tevhelela, ni nga ḓi tinya 
nga hafha, na tinya nga hafho, fhedzi ni ḓo ṱungufhadza u 
swika ni tshi vhuya murahu huno na ita tshithu tshe na thoma 
u Mu itela u rangani. Ni a vhona? Ni songo ṱuwa, na shavha 
Vhuhoneni ha Mudzimu. Vhu livheni. Ni a tenda uri ndi 
Ngoho, zwenezwo i ri ni…Arali i Ngoho, ndi zwa ndeme u i 
tshilela, u i fela, tshiṅwe tshithu-vho. Huno arali O vhuya a 
zwi khwaṱhisedza kha inwi, uri ndi Ngoho, zwenezwo ri nga si 
kone u zwi shavha, a hu na fhethu. U ḓo vha henehafho, u tou 
fana. Ni nga si kone u zwi ita.
130 Nga muporofita o ḓisedzwaho Wawe, uyo we A mu tela 
u tsela henengei fhasi huno a vhidza uyo mulaedza. Zwino, 
zwi vhonala zwi tshi nga O vha a tshi ḓo vha o rumela muṅwe 
muporofita, fhedzi O ta Yona; na ene Eḽiya o vha a tshi ḓo vha 
a songo ita; Yeremia o vha a tshi ḓo vha a songo ita; Mushe o 



30 IPFI ḼO AMBIWAHO

vha a tshi ḓo vha a songo ita. Ho vha hu Yona we a ḓo tea u 
ya ngei Ninive. Ndi zwenezwo fhedzi zwe zwa vha zwi hone 
khazwo. O mu ṋea ndaela huno a mu vhudza uri a ye. Huno 
musi A tshi ri, “Iya hangei, Yona, iya ngei Ninive,” a hu na 
muṅwe muthu-vho ane a nga ya a ita hezwo nga nnḓa ha Yona.

 Huno musi Mudzimu a tshi ni vhudza tshiṅwe tshithu, ni 
tea u tshi ita; a hu na muṅwe muthu-vho. Ni a vhona, ri tea u 
tou tshi livha, huno, nahone ra ya u tshi ita.
131 Ri tenda uri ri khou tshila kha awara ine Mudzimu a khou 
ita tshiṅwe tshithu. Ri tenda uri ri khou tshila vhukati havho 
zwino. Ndi a tenda uri madekwana a ṋamusi ndi khou rerela 
itsho tshivhidzo tsho—tsho lalaho, tsho lindelaho ngei nnḓa 
u vhibva fhedzi. Ndi—ndi tenda zwa vhukuma hezwo, nga 
mbilu yanga yoṱhe. Ndi nga amba uri zwi a fana zwino sa zwe 
tshifhinga tshoṱhe zwa vha ngaho.
132 Zwino, ri tenda uri awara yo ḓa ya uri Yohane Mukhethwa 
14:12 i fanela u khunyelela. Riṋe, ri tenda uri Maleaxi 
4 i fanela u khunyelela. Ri tenda uri Luka 17:30 i fanela u 
khunyelela. Ri a zwi tenda hezwo, izwi zwiporofito zwoṱhe zwe 
A amba uri zwi ḓo khunyelela nga ḽino ḓuvha. Ri tenda uri zwi 
fanela u khunyelela, huno ri tenda uri ri khou zwi vhona zwi 
tshi khunyelela zwa zwino. Izwo ndi zwone kokotolo.
133 Litshani u shavha. Ni songo bva Vhuhoneni Hawe; itonu 
sudzulutshela ngomu Vhuhoneni Hawe. Izwo ndi zwone. 
Huno ndi a ḓivha uri izwo ndi zwine na khou tama u zwi ita. 
Ngauri, ndo vhona dzilaisentsi ngei nnḓa dzi bvaho Texas, na 
Louisiana, na huṅwe na huṅwe. Izwo ndi zwe ra ḓela zwone 
fhano, a si u shavha Vhuhoneni Hawe, fhedzi u shavhela 
ngomu Vhuhoneni Hawe.

 Vhuyani murahu, itsani kha…[Tshikhala kha 
theiphi—Mudz.]…no vha ni ene Yona, arali no vha ni tshi 
khou mangala uri ni tshimbila nga ifhio nḓila kana uri ni tea u 
itani, iḓani, namelani gungwa na riṋe madekwana a ṋamusi. Ri 
khou tsela fhasi ngei Tharasisi, u vhidzelela…kana, Ninive, u 
vhidzelela. Ri tendela iḽo gungwa ḽa Tharasisi ḽi tshi tsela fhasi 
arali ḽi tshi ṱoḓa u ralo. Ri na mushumo phanḓa ha Mudzimu, 
uyo ndi, Mulaedza une ra vha na vhuḓifhinduleli khawo.
134 Ngauralo kha iyi vhege i ḓaho, hu tshi tou vha 
marangaphanḓa maṱuku madekwana a ṋamusi, u ni ḓivhadza. 
Musi ndi tshi khou vhidzelela, ndi na vhuḓifhinduleli fhedzi 
kha Mulaedza, vharathu. Inwi vhashumeli no dzulaho hafha, 
a thi fhano u vhaisa vhuḓipfi haṋu. Huno vhoinwi vhasadzi 
na vhanna, kha aya mafhungo a mbingano na ṱhalano a no 
khou ḓa, ndi ṱoḓa ni tshi elelwa madekwana a ṋamusi. Ndo 
amba hezwi zwoṱhe, u swikisa izwi kha vhoinwi, uri ndi na 
vhuḓifhinduleli kha Mudzimu fhedzi.

 Huno zwenezwo, hafhu, ndi na vhuḓifhinduleli kha inwi, 
u ni vhudza Ngoho. Huno a thi khou yo ni vhudza tshithu nga 
nnḓa ha Ngoho, samusi Mudzimu a tshi ntendela u ḓivha zwine 
Ngoho ya vha zwone. U swika ndi tshi ḓivha Ngoho, a thi nga 
ambi tshithu nga hazwo, ni a vhona, a thi nga ambi tshithu nga 
hazwo. Fhedzi ndi tenda uri Mudzimu u ntsumbedza Ngoho 
nga ha Mbingano Na Ṱhalano, huno ndi a fulufhela uri U ḓo 
ntendela u i bvisela nnḓa.
135 Huno miṅwe Milaedza ine nda ḓiimisela u vha nayo ino 
vhege, ndi, Naa Ndi Nnyi Uyu Melkitsedeke? Naa Ndi Ngafhi He 
Mudzimu A Nanga U Vhea Dzina Ḽawe? Na zwithu zwi si gathi 
zwa u ralo, zwine zwa vha Milaedza i no khou ḓa, na Maṱungu 
A Mbebo. Na—na zwithu zwi si gathi, izwo kha—kha iyo 
nzudzanyo, nahone zwi na vhushaka na Munna A Tshi Nanga 
Mufumakadzi Wawe. Na zwithu zwi si gathi, iyo Milaedza, ndi 
ṱoḓou i ḓisa ino vhege. Fhedzi ndi khou ṱoḓa fhedzi tshivhidzo…
136 Ndi ngafhi, arali hu tshi ḓo vha na mushumeli hafha; a 
thiho fhano, vharathu vhanga…A thi khou ṱoḓa vhoinwi, kana 
vhaṅwe vha vhoinwi miraḓo, ni tshi humela tshivhidzoni tshaṋu, 
huno na ri, “Mukomana Branham o amba tshino na tshiḽa.”

 Ndi a kombetshedzwa nga mushumo kha Mulaedza we 
nda ṋekedzwa wone u tshi bva ha Mudzimu Ramaanḓaoṱhe. 
Vhunga ndo ima hafha madekwana a ṋamusi, na Mudzimu 
u a zwi ḓivha uri ndi ngoho, uri henefha fhasi kha uyu 
mulambo…Hu na vhathu, ṱhaṅwe, vho dzulaho hafha, musi 
uyo Muruṅwa wa Murena a tshi tsela fhasi henefho huno a 
mmbudza zwe A ita, henehafho nga 1933, henefho fhasi kha 
itshi Tshiṱaraṱa tsha Spring fhano. Arali ni mutsinda fhano, 
reilani henefho u tsela fhasi. Ndi khona ya Tshiṱaraṱa tsha 
Spring, henefho hune na rwa mulambo, huno henefho ndi 
he zwa bvelela. Izwo zwo vha nga 1933. Hu na khonadzeo 
ya uri zwi nga vha zwo vha hone kha miṅwaha i ṱoḓaho u 
swika furarumbili yo fhiraho, zwenezwo. Oo, zwo no ḓi vha 
furaru-…zwo no ḓi vha furaru-…miṅwaha ya furarumbili 
yo fhiraho, miṅwaha ya furarumbili yo fhiraho.

 Na nga nḓila ye A ḓisa izwo henefho fhasi, tshiṅwe na 
tshiṅwe. Huno ro no bva, ri tshi ḓisa Mulaedza, huno ra vhona 
vhalwadze vha tshi fhodzwa, vha mabofhu, na vhaholefhali, 
na vha ṱudzaho, na vho omaho miraḓo, na tshiṅwe na tshiṅwe. 
Huno zwenezwo ra vhona na vhafu, izwo ri a zwi ḓivha uri ho 
wanala ngoho yazwo, vho vuswa vhafuni. Vhathu vha a fa, 
huno vha vuselwa henefho murahu kha vhutshilo hafhu, na 
izwi zwithu zwoṱhe. Arali Mulaedza u tshi bvelela, hu na zwiga 
na zwimangadzo!
137 Huno ni kha ḓi vhona itsho tshikolo tsha muhumbulo 
tshenetsho tshithihi tsha kale tshe na aluwa natsho? Itsho a tsho 
ngo ḓa tshi tshi bva ha Mudzimu. Mudzimu ha tei u tou ita…

 Mudzimu u khou lingedza u ita uri tshenzhemo yaṋu i 
kungelwe kha Tshiṅwe tshithu.
138 Huno zwenezwo musi Yesu o bva, A thoma u fhodza 
vhalwadze, na u ita mishumo mihulwane na zwithu. Ene, 
tshifhinga tshoṱhe, O…Yesu o zwi ita. Huno Mushe na Yesu vho 
zwi ita, na vhaṅwe vhoṱhe. Huno musi O vha e fhano, O zwi ita.
 Huno U khou zwi ita, zwenezwo zwithihi ṋamusi. Musi A 
tshi rumela muṱangano nga nḓila iyo, dzimvuseledzo, huno a 
thoma muṱangano kha ḽifhasi, huno a thoma u tshimbila na 
izwi zwiga zwihulwane na zwimangadzo. Huno zwenezwo ni a 
vhona, ha vhuya murahu, itsho tshikolo tsha pfunzo tshenetsho 
tshithihi tsha kale, hu—hu na tshiṅwe tshithu tsho khakheaho 
henefho huṅwe fhethu. Hu na tshiṅwe tshithu tshiswa tshi no 
khou ḓa! Musi Yesu o bva, nga murahu ha, musi…
139 “Ndi Rabi wavhuḓi.” A nga ḓi ya kha phuluphithi iṅwe 
na iṅwe-vho huno a rera, musi O vha a tshi khou fhodza 
vhalwadze. Musi, oo, vho takalela u vha Nae hangei.
 Fhedzi ḽiṅwe ḓuvha musi O dzula fhasi, nahone a ri, “Nṋe 
na Khotsi Anga ri Muthihi,” mukomana, Ho ngo takalelwa 
nga maanḓa nga murahu ha hezwo. Musi O amba, “Nnḓani ha 
musi ni tshi ḽa ṋama Yanga, huno na nwa Malofha Anga, a ni 
na Vhutshilo kha inwi. Fhedzi uyo a no ḽa ṋama Yanga, huno 
a nwa Malofha Anga, u na Vhutshilo ha lini na lini; huno Ndi 
ḓo mu vusa nga ḓuvha ḽa u fhedzisela.” Zwenezwo, Ho ngo tsha 
takalelwa nga maanḓa u bva zwenezwo.
140 Vha ri, “Uyu Munna ndi ḽidyamalofha. Uyu Munna ndi 
Belesebulu. Iyo ndi nḓila ye A ita izwo zwithu. O kona u amba 
mashudu. O sedza kha ṱhalukanyo dzavho—dzavho huno a 
vhona mihumbulo yavho. Ndi mudzia-u-bvumba.”
 Fhedzi, zwe zwa vha zwi zwone, O—O vha e Ipfi ḽa 
Mudzimu ḽo vhonadzwaho ḽa iyo awara. Huno O vha a tshi 
kombetshedzwa nga mushumo. O ri, “Ndi ita izwo zwi no 
takadza Khotsi Anga tshifhinga tshoṱhe.” Mudzimu ri thuse u 
ita zwenezwo zwithihi, u ita izwo zwi no takadza Khotsi.
141 Huno ndi a fhulufhela uri noṱhe ni ḓo pfesesa. Arali ni sa 
tendelani na nṋe kha iyi Milaedza na zwithu, uri ni ḓo elelwa, 
kaṱukuṱuku na vha na iyi ṱhompho, ya uri ndi na vhuḓifhinduleli, 
huno a thi khou ya ngei Tharasisi. Ndi nḓilani ya u ya ngei Ninive, 
huno ndi—ndi tea u vhidzelela. Murena a ni fhaṱutshedze noṱhe.
 Kha ri kotamise zwifhaṱuwo zwashu zwino lwa 
tshifhinganyana.
142 I khou ṱoḓou rwa hafu u bva kha awara ya ṱahe. A thi 
ṱoḓi u ni fareledza, fhedzi ndi khou ṱoḓou wana izwi arali ndi 
tshi nga kona, madekwana a ṋamusi. Naa hu na vhaṅwe fhano 
vhane—vhane vha sa tou vha kokotolo hune vha tea u vha 
hone kha Kristo, fhedzi inwi—inwi ni ḓo ṱoḓa u vha nga u ralo, 

huno ni tama u vha nga u ralo, naa ni ḓo imisa zwaṋu tshanḓa 
tshaṋu, na ri, “Mukomana Branham, nthabeleleni”? Mudzimu 
a ni fhaṱutshedze, itonu sedza zwanḓa. “Ndi—ndi ṱoḓa…Ndi 
fhano, Mukomana Branham, u vha tsini-tsini na Mudzimu.”
 Huno arali tshifhaṱuwo tshaṋu tsho vha tsho takuswa, 
tshanḓa tshanga—tshanga tshi nṱha, na tshone-vho. Izwo ndi 
zwe nda ḓela zwone fhano. Ndo farwa nga nḓala, vhunga inwi.
143 Fhedzi, oo, ḽiṅwe ḓuvha, tshiṅwe tsha zwithu zwavhuḓisa 
tsha bvelela, huno ndi—ndi a zwi ḓivha zwino zwine nda tea u ita. 
Huno ndi—ndi rabela uri Mudzimu u ḓo ni ṋea iyo ṱhalukanyo i 
pfalaho. I hone. Yone…Arali hu na mbudziso ṱhalukanyoni 
yaṋu, hu tea u vha na phindulo huṅwe fhethu, u fhindula iyo 
mbudziso. Thabelo yanga, ndi, Mudzimu nga a ni tendele u vhona 
iyo mbudziso yo fhindulwa nga tshino tshifhinga.
144 Arali ni tshi khou lwala, ngavhe Mudzimu a tshi ni fhodza. 
Ri khou yo vha na tshumelo dza phodzo, ndi a humbulela, 
kaṱukuṱuku vhusiku vhuṅwe na vhuṅwe, huno ri khou yo 
rabelela vhalwadze. Ri khou yo ita tshiṅwe tshithu tshine ra 
kona u ni thusa, huno inwi itani tshiṅwe na tshiṅwe tshine na 
kona u ri thusa. Huno ri ḓo shuma roṱhe, ri tshi fulufhela uri 
Mudzimu u ḓo ri ṋea muṱangano muhulwane.
145 Zwino, Khotsi Mudzimu, aya maipfi a si gathi maṱuku 
o tumulwaho, fhedzi a zwanḓani Zwau zwino. Murena, o 
ambiwa. Ndi ḓo tea u ṱangana nao. U tou fana…Ayo maipfi 
a nga si fe na kathihi; a khou mona na u mona kha ḽifhasi, 
kha rekhodo, huno ḽiṅwe ḓuvha ndi ḓo tea u zwi livha henefho 
murahu hafhu. Ndi limuha izwi, Murena, huno ndi a zwi amba 
ndi na vhungolo ha vhufulufhedzei.
146 Ndi a rabela, Mudzimu a funwaho, madekwana a ṋamusi, 
u itela muṅwe na muṅwe wa avha, vhana Vhau. Huno, Oo 
Mudzimu, ndi a fulufhela, vhege i sa athu fhela, vha ḓo—vha 
ḓo pfesesa; uri mbudziso, ine ya vha khulwane nga maanḓa 
ṱhalukanyoni yavho madekwana a ṋamusi, i ḓo ladzwa. Zwi 
tendele, Murena.
147 Hu na vhaṅwe hafha vhane vha sa U ḓivhe, Khotsi, sa 
Mutshidzi, u swika zwino, kana khamusi vha sa athu ḓala Muya 
Mukhethwa na kathihi. Ngavhe uvhu vhu tshi vha uvho vhusiku.
148 Murena, ndi nga si kone u ḓadza muthu nga Muya 
Mukhethwa; nahone ndi nga si tshidze nnyi na nnyi. Ndi nga 
kona fhedzi u vha vhudza zwe Wa amba, “Mashudu avho 
vhane vha vha na nḓala na ḓora ḽa u luga, ngauri vha ḓo 
ḓadzwa.” Huno ndi a rabela, Mudzimu, uri Iwe u ḓo sika nḓala 
yo raloho mbiluni dzavho.
 Vhanzhi, Murena, vha tea u farwa nga nḓala; vha ḓo 
reila hani aya maḓana a dzimaela, kha muxwatu na tshiṅwe 
na tshiṅwe, na nga nṱha ha thavha dzi naho mvula, na u 
buḓekanya dziphanga, u ḓa kha fhethu huṱuku ha kale ho 

dzulaho hafha khonani! Zwenezwo ndi a elekanya hafhu, 
Iwe wo ri, “Hune Mutumbu wa vha hone, magoni a ḓo 
kuvhangana.” Ri kanzwe, Murena, nga Mana Au Makhethwa. 
Ṋea mimuya yashu izwo zwine ra zwi ṱoḓa vhukuma. Ri na 
ḓora ḽa Iwe, Khotsi. Ri zwanḓani Zwau zwino.
149 Tendela Muya Mukhethwa muhulwane we wa tsela fhasi 
thavhani ḽiṅwe ḓuvha ngei nṱha, ndi rabela uri U ḓo furisa mbilu 
iṅwe na iṅwe ngomu hafha nga vhuvhuya na khathutshelo 
Yawe, na pfeseso. Ri a limuha, Khotsi, izwo ndi zwine ra ṱoḓa, 
ndi u pfesesa. Ngauri arali ri sa zwi ḓivhi zwine ra khou ita, 
zwenezwo ri zwi ḓivha hani uri zwi itwa hani? Fhedzi ri fanela u 
vha na pfeseso. Vhunga Daniele o amba, o vha e na “pfeseso nga 
Ḽiṅwalo ḽa muporofita Yeremia.” Huno, Khotsi, ri na pfeseso nga 
Ḽiṅwalo ḽa Muya Mukhethwa, sa izwo A tshi ḓo ri dzumbululela 
Lwone kha ino awara. Ri ṋee, Murena, lutamo lune ra vha 
nalwo kha Iwe. Nga vhulenda ri humbela hezwi, Khotsi, u itela 
vhugala Hau, nga Dzina ḽa Yesu Kristo.
150 Zwino zwifhaṱuwo zwashu zwo kotama. Musi khaladzi 
ashu a tshi khou lu sima, “U ḓo nṋea tshilidzi na vhugala, huno 
a enda na nṋe nḓilani yoṱhe.” Ndi ṱoḓa inwi ni tshi tou rabela 
no fhumula zwino huno na humbela Khotsi wa Ṱaḓulu uri A ni 
tendele, madekwana a ṋamusi, tshetsho tshine na ṱoḓa.
151 Mukomana a funwaho, khaladzi a funwaho, U tou vha tsini 
sa zwine tshanḓa tshaṋu tsha vha zwone kha inwi. Inwi, no 
ntenda kha—kha zwiṅwe zwithu, ntendeni kha izwi. U fhano u 
ni ṋea tshiṅwe na tshiṅwe tshine na ṱoḓa.
152 Oo, kha vhege dzi si gathi dzo fhiraho ndo vha ndo farwa 
nga nḓala nga maanḓa, ndi na ḓora nga maanḓa, ndo ṱulutshela 
haya nga maanḓa, u ni vhona. Itsho ndi tshone tsho itisaho uri 
ndi ri, “Billy, kha ri ye hayani.”
 Meda a ri, “Naa ni khou ṱoḓou humelani ngei, shangoni 
iḽo ḽi rotholaho hafhu, Bill? Inwi tshifhinga tshoṱhe ni vha na 
mukulo u vhavhaho na tshiṅwe na tshiṅwe. Inwi tshifhinga 
tshoṱhe ni a bva, na ṱhoho i tshi rothola, huno ni na 
manzaranzara, nahone a ni koni u amba.”
153 Nda ri, “Zwo ralo, a thi ḓivhi.” Nda ri khae…Ndi vhona 
khonani yanga, Charlie Cox, o dzulaho ngei murahu. Nda ri, 
“Ndi tou vhilaela u pfa Charlie a tshi ri, ‘Itsho tshisindi tsho 
namela uḽa muri hangei.’ Ndi sokou farwa nga nḓala ya u zwi 
pfa.” Ndi—ndi tou ṱoḓa u—ṱoḓa u vha na inwi.
154 Ndi a zwi ḓivha uri Mukomana Banks wanga o lwala 
vhukuma. Huno ndo vhona bono ḽawe, fhano zwi si zwa 
kale-kale, huno o vha o lala nga muṱana wawe. Huno ndi a 
zwi ḓivha uri u ḓa tsini nga maanḓa na u ṱuwa kha riṋe, zwa 
zwenezwino. Musi ndi tshi sedza inwi no fhambanaho…
155 Ndo dzhena vhuṅwe vhusiku, kha muṱangano wa Vhanna 
vha Bindu vha Vhakriste, nahone wa dzitshaka. “Pop” 

Shakarian o aluwaho, khotsi a Demos, o vha a tshi anzela u 
dzula hangei huno a dzulela u sedza u swika ndi tshi dzhena, 
zwenezwo a mwemwela, huno u dzungudza uho huṱuku o vha a 
tshi hu dzungudzela nṋe. O vha a siho. O vha o ṱuwa. 

 Zwenezwo ndo ḓo tea u ḓa kha uyo muṱa, na U RALO 
MURENA, ṅwananyana wavho u khou yo fa, na ene-vho. 
Florence, ndo mu vhona bononi, ndo mu vhona a tshi ṱuwa. Huno 
ndi a zwi ḓivha uri u khou ṱuwa. Huno nda ri, “Rabelani, itonu 
rabela. Inwi ni a zwi ḓivha uri hu na…Muporofita nga tshiṅwe 
tshifhinga o vhudzwa uri a yo vhudza khosi uri i dzudzanye nnḓu 
yayo. Huno ya rabela, huno A phulusa vhutshilo hayo, ha lapfa 
nga miṅwaha ya fumiṱhanu.” Nda ri, “Rabelani.”
156 Fhedzi, inwi ni a sedza, huno nda—nda vhuya murahu…
Ndo dzula nga hangeno vhuḽeloni, ḽiṅwe ḓuvha, ndi tshi khou 
ḽa. Munna a ḓa kha nṋe, a ri, “Naa a ni Billy Branham?”

 Nda ri, “Ee.”
157 Hu na khonadzeo ya uri ho ngo nnḓivha, nga nṱhani ha 
itshi tshi nṱha ha fhethu hu re na phanḓa kha ṱhoho yanga. 
Ndo vha ndo ambara itshi tshipiḓa tshiṱuku tsha mavhudzi, u 
thivhela u vha na mukulo u vhavhaho kha uyu muṱangano.

 A ḓa kha nṋe, a ri, “Ndo elekanya uri ndo ni ḓivha, Billy.”

 Nda ri, “Ee.” Nda ri, “Naa ni nnyi?”

 Ha pfi, “Nṋe ndi John Warman.”

 Nda ri, “Naa Zip u hani?”

 A ri, “Billy, o fa.” Uh!
158 Ndo vha ndi tshi khou tsela fhasi nga kha nnḓu ya khothe; 
ndo tsela fhasi u badela mithelo yanga. Ndi tshi tsela fhasi nga 
kha nnḓu ya khothe, huno mufumakadzi a nkhuwelela, huno a 
ri, “Naa no zwi ḓivha uri John o ṱuwa?” Kana, ḽiṅwe dzina. Hu 
nga ḓi vha ho vha hu si John; Ed, kana tshiṅwe tshithu. Huno 
nda ri…A tho ngo ḓivha uyo musadzi. Ndo pfa ndo dzielwa. 
Huno nda ḓa u wanulusa, a tho ngo ḓivha uri o vha e nnyi.

 A ri, “Naa ni a elelwa vhuṅwe vhusiku he ha vha ho 
swifhala musi mulambo wo vha u nṱha ha dziphiliphili ngeno 
nnḓa, na nnḓu dzi tshi khou kumbiwa, nga hangei ha tshiṱaraṱa 
tsha Chestnut, huno na linga vhutshilo haṋu nga u dzhena 
ngomu fhethu na bvisa musadzi na vhaṅwe vhana vhaṱuku?”

 Nda ri, “Inwi ni ene?”
159 A ri, “Ndi—ndi nṋe uyo mufumakadzi.” A thoma u 
zhambela lushie lwawe; ni a ḓivha nganea yanga. A ri, “Uyo 
muṅwe we nda mu vhidza ‘lushie lwanga,’ o malwa huno u na 
muṱa.” Ni a vhona? Huno ngoyu, o aluwa na u tshena mmvi; 
huno nṋe ndi fhano, na nṋe-vho.

160 Nga muthihi nga muthihi, garaṱa dzashu dzi a bva ragani, 
sa zwe zwa vha zwi zwone. Huno ri na miṱangano, huno a 
thiho kha uyu muṅwe, a thiho kha uyo muṅwe. Roṱhe ri tea u 
wanala ri siho, nga ḽiṅwe ḽa aya maḓuvha.
 Fhedzi, mukomana, khaladzi, hu na Fhethu ha 
u kuvhangana. Kha ri vhe na ngoho zwino uri ro luga. Ni 
ḓo ralo? Ni songo litsha pfeseso yashu ya Mudzimu, na 
zwiṅwe-vho, zwi tshi vha zwa ḽifhedzi. Kha ri tende.
161 Khotsi, vha zwanḓani Zwau. Nṋe ndi zwanḓani Zwau, 
Murena. Ri fhano fhedzi kha u ḓikumedza zwino, phanḓa ha 
muṱangano u ḓaho u thomaho vhusiku ha matshelo. Naa U ḓo 
ri thusa, Murena? Ngavhe yashu—ngavhe mihani yashu i sa 
fhidzi u vha kha Iwe! Ngavhe mbilu dzashu na dziṱhalukanyo 
dzi tshi dzudzwa kha Iwe, huno Iwe wo amba uri U ḓo ri 
vhulunga kha mulalo wo fhelelaho. Nahone zwo ṅwalwa 
Bivhilini, “U songo ḓitika nga pfeseso dza iwe muṋe.” Oo 
Mudzimu, a ri ṱoḓi pfeseso dzashu; ri ṱoḓa pfeseso Dzau. Ri ṋee 
dzone, Oo Mudzimu. Huno ngavhe mvuseledzo i tshi dzhena 
mimuyani yashu u swika iḽi sambi ḽa vhathu ḽi tshi vha fhedzi 
mbilu nthihi na u vha kha ḽithihi. Zwi tendele, Khotsi. Zwi 
tendele izwi zwithu, musi ri tshi rabela Dzinani ḽa Yesu Kristo.

U swika muya wanga wo takulelwaho ṱaḓulu 
u tshi wana

Vhuawelo nga phanḓa ha mulambo.
Tshifhambanoni, tshifhambanoni,
Ivha hanga vhu-…(kha ri imise zwanḓa 

zwaṋu)…u ya ho ya;
U swika muya wanga wo takulelwaho ṱaḓulu 

u tshi wana
Vhuawelo nga phanḓa ha mulambo.

Yesu, mmbulunge tshifhambanoni,
Hu na tshisima tsha vhuṱhogwa, 
Tsha fhedzi…(ee, Murena, tsha fhedzi)…

ludambwana lu fhodzaho,
Lu elela u bva tshisimani tsha Khaḽivari.

Tshifhambanoni, tshifhambanoni,
Ivha vhugala hanga u ya ho ya;
U swika muya wanga wo takulelwaho ṱaḓulu 

u tshi wana
Vhuawelo nga phanḓa ha mulambo.

162 [Mukomana Branham u thoma u ṅuna Tsini Na 
Tshifhambano—Mudz.] Oo Mudzimu! Arali hu na muṅwe 
wa vhoinwi-vho a no pfa unga a nga takalela u ḓa nṱha 
huno a gwadama fhasi kha aḽiṱari, arali ni tshi ḓo tou 
takalela u ḓa, na ri, “Nṋe a thi hune nda tea u vha hone, 
Murena. Ndi—ndi ṱoḓou ḓiṋekedza hafhu. Ndi ṱoḓou zwi ita 

madekwana a ṋamusi, Murena.” Ni a ṱanganedzwa u ḓa. Ri 
ḓo vha fhano u rabela na inwi. [Mukomana Branham u isa 
phanḓa na u ṅuna Tsini Na Tshifhambano.]

Tshifhambanoni, tshifhambanoni,
Oo, ivha vhugala hanga u ya ho ya;
U swika muya wanga wo takulelwaho ṱaḓulu 

u tshi wana
Vhuawelo nga phanḓa ha mulambo.
Yesu, mmbulunge tsini na tshifhambano,
Hu na tshisima tsha vhuṱhogwa,
Tsha fhedzi kha vhoṱhe, ludambwana lu 

fhodzaho,
Lu elela u bva tshisimani tsha Khaḽivari.
Tshifhambanoni, tshifhambanoni, 
Ivha vhugala hanga u ya ho ya;
U swika muya wanga wo takulelwaho ṱaḓulu 

u tshi wana
Vhuawelo nga phanḓa ha mulambo.

163 Kha ri tou rabela, muṅwe na muṅwe nga nḓila ya inwi muṋe 
zwino. Itonu—itonu hangwa tshifhinga. Kha ri tou kotamisa 
zwifhaṱuwo zwashu Vhuhoneni Hawe. Uyu mufumakadzi 
muṱuku hafha, a tshi khou vhidzelela, “Ndi a U funa, Yesu!” Inwi 
ni a elelwa musi ni tshi tshidzwa, miṅwaha minzhi yo fhiraho, ni 
a elelwa uri zwo vha zwi tshi ḓifha hani kha inwi? U kha ḓi tou 
ḓifha na madekwana a ṋamusi. Kha ri rabele, muṅwe na muṅwe 
nga nḓila ya inwi muṋe zwino. Kha ri tou—kha ri tou ḓiṋekedza 
roṱhe kha Mudzimu, ri tou ḓikumedzela kha Murena.
164 Murena Yesu a Funwaho…[Tshikhala kha theiphi—Mudz.]

Ludambwana lwa khuthadzo yanga yoṱhe,
U fhira vhutshilo kha nṋe,
Ndi nnyi ane nda vha nae kha ḽifhasi nga 

nnḓa ha Iwe?
Kana ndi nnyi Ṱaḓulu nga nnḓa ha Iwe?

 Mudzimu a Funwaho, ri a rabela zwino uri khathutshelo 
Yau na tshilidzi zwi rumelwe kha muṅwe na muṅwe washu, 
Murena. Ri hafha kha aḽiṱari. Vhanzhi vho kundelwa u ḓa nṱha; 
U ḓo ṱangana navho zwidzuloni zwavho. Tshiṅwe na tshiṅwe 
tshine ra ṋea, Murena, U a funa u ṱanganedza. Arali ra tou U 
ṋea tshifhinga tshashu, U ḓo tshi ṱanganedza; taḽente, U ḓo i 
ṱanganedza. Fhedzi, Murena Mudzimu, madekwana a ṋamusi 
ri khou ya nga phanḓa ha hezwo, ri khou ṋea zwoṱhe zwine 
ra vha zwone. Zwoṱhe zwine nda vha zwone, zwoṱhe zwine 
nda vhuya nda lavhelela u vha zwone, zwoṱhe zwi kha Iwe, 
Murena. Ri rabela uri U ḓo dzhia idzi, thabelo dzashu, ngomu 
mbiluni Yau, Murena, huno wa ri ṋea vhungolo vhuhulwane ha 
Muya Mukhethwa, uri matshilo ashu a shandukiswe. Ngauri, 
ri a vhona uri ri tsini na magumo zwino. Zwi nga si dzhie 

tshifhinga tshilapfu lwo kalulaho. Huno sa izwo ri tshi vhona 
vhafunwa vhashu vha tshi wa, ḓuvha na ḓuvha, vhaswa na vho 
aluwaho, ri a zwi ḓivha uri hu si kale lu fanela u omba-omba 
kha vothi ḽashu. Huno madekwana a ṋamusi, Murena, musi 
ri kha ṱhalukanyo dzashu dzo lugaho, ro dzula hafha, kana 
ro gwadama hafha, ro ima hafha, vhuimo vhuṅwe na vhuṅwe 
vhune ra vha khaho, ri ṱanganedze, Murena Mudzimu.
165 Nnzhie, Murena. A thi tshithu, fhedzi tshiṅwe na tshiṅwe 
tshine nda vha tshone, Murena, arali U tshi nga wana maṅwe 
mashumisele a bvaho kha nṋe, ndi a ḓikumedza kha Iwe.
166 Ndi a rabela, Mudzimu a funwaho, u itela muṅwe na 
muṅwe wa avha. Avha vhathu vha funwaho vhe nda ima 
hangei dzithavhani ngei Arizona huno nda vha lilela, huno 
hafha vho gwadama kha aḽiṱari na riṋe madekwana a ṋamusi, 
ri tshi khou rabela, ri tshi ṋekedza matshilo ashu. Ri a U funa, 
Khotsi, u fhira matshilo a riṋe vhaṋe. Ri U funa u fhira miṱa 
yashu. Ri U funa u fhira mufumakadzi, vhana, khotsi, mme, 
khaladzi, mukomana, munna, mufumakadzi. Ri a U funa, 
Murena Yesu. Ita izwo uri zwi vhe zwa vhukuma nga maanḓa 
mbiluni dzashu, Murena. Shululela ngomu mapfura a dakalo, 
ino vhege, Murena, mimuyani yashu. Ri ṋee u ṱambiswa, u 
ṱanzwa ha Ipfi, nga maḓi a Ipfi, a tshi ri khethekanyela Ngoho.
167 Vhanzhi hafha madekwana a ṋamusi, Murena, nahone vha 
ḓo vha hafha, vho ḓaḓaho kha idzi ṱhoho dzi re dza ndeme. Oo 
Mudzimu, vula itsho tshisima nḓuni ya Mudzimu, tshi—tshi re 
tsha u ri kunakisa. Ndi a rabela, Mudzimu, uri U ḓo ri ṱanzwa 
na u ri kunakisa Malofhani Au, huno wa ri ita zwivhumbwa 
zwiswa. Huno ri ṋee tshilidzi na nungo, u bveledza Ipfi ḽa Ngoho 
nga nzumbululo Khethwa Yaḽo ya Muthu wa Yesu Kristo.
 Ngavhe A tshi bvelela phanḓa hashu, Murena. Ngavhe A 
tshi ḓa huno a fhodza vhulwadze hashu, a ri hangwela zwivhi 
zwashu, a ḓadza mbilu dzo farwaho nga nḓala dzashu nga 
maambiwa avhuḓi a dakalo ḽihulwane, Mafhungo-maḓifha o 
vhonadzwaho matshiloni ashu.
 Fhaṱutshedza mufunzi muṅwe na muṅwe, murangaphanḓa 
wa dzinyimbo, mudededzi muṅwe na muṅwe wa tshikolo tsha 
Swondaha. Ri fhaṱutshedze roṱhe, ro ṱangana, Murena, ngauri 
nga ngoho ri a U funa. Huno zwino ri Vhau, Murena, kha u 
kumedziwa uhu. Nga Dzina ḽa Yesu Kristo, ri shumise zwino u 
ya nga lufuno Lwa Iwe muṋe.

Lutendo lwanga lu sedza kha Iwe,
Iwe Ngwana ya Khaḽivari,
Oo Mutshidzi Mukhethwa;
Zwino mpfe ndi tshi rabela,
Ṱuwisa tshivhi tshanga tshoṱhe,
Oo ntendele u bva ṋamusi
U vha Wau tshoṱhe!

 Inwi ni a zwi funa izwo? Kha ri imbe hafhu.
Musi ndi tshi kandekanya mugo mutswu wa 

vhutshilo,
Huno vhuṱungu u mona na nṋe vhu tshi 

phaḓalala,
Oo, Ivha Muendedzi wanga;
Vhidza swiswi ḽi vhe ḓuvha,
Fhuluṱa miṱodzi ya maṱungu,
U songo ntendela ndi tshi pambuwa
Kha Iwe nda ya thungo.

 Naa izwo zwi a ni ita uri ni pfe ni wavhuḓi? [Tshivhidzo tshi 
ri, “Amene.”—Mudz.] Naa ndi vhangana vha no takalela u imba 
idzo nyimbo dza kale? [“Amene.”] Ndi tou dzi funa. Naa a ni ralo?

Oo, ri khou matshela Tsioni,
Tsioni yo nakaho, yo nakaho;
Ri khou matshela nṱha Tsioni,
Uyo Muḓi wa Mudzimu wo nakaho.
Oo, ri khou matshela Tsioni,
Oo, Tsioni yo nakaho, yo nakaho;
Ri khou matshela nṱha Tsioni,
Uyo Muḓi wa Mudzimu wo nakaho.
Iḓani, riṋe vha no funa Murena,
Huno madakalo ashu kha ḓivhee,
Ivhani muraḓo luimboni ni kha ḽithihi ḽi 

ḓifhaho,
Ivhani muraḓo luimboni ni kha ḽithihi ḽi 

ḓifhaho,
Huno ngauralo na tingeledza Khuluṋoni,
Huno ngauralo na tingeledza…

 Zwino, kha ri takuwe zwino musi ri tshi lu imba. 
Khaḓanani.

Ri khou matshela Tsioni,
 Ndi a ni fhaṱutshedza, khaladzi! Ndi a ni fhaṱutshedza, 
khaladzi! Ndi a ni fhaṱutshedza, mukomana! Ndi a ni 
fhaṱutshedza, khaladzi! [Mukomana Branham u isa phanḓa na 
u lumelisa vhathu—Mudz.]

Uyo Muḓi wa Mudzimu wo nakaho.
 Kha ri imisele zwanḓa zwashu nṱha zwino kha Mudzimu.

Oo, ri khou matshela Tsioni,
Tsioni yo nakaho, yo nakaho;
Ri khou matshela nṱha Tsioni, 
Uyo Muḓi wa Mudzimu wo nakaho.
Oo, ri khou matshela Tsioni,
Oo, Tsioni yo nakaho, yo nakaho;
Ri khou matshela nṱha Tsioni,
Uyo Muḓi wa Mudzimu wo nakaho.

 Naa izwo a zwi ni iti uri ni pfe ni tshi mangadza? 
[Tshivhidzo tshi a takala—Mudz.] Nṋe, nṋe! Oo, kha ri tou imisa 
zwanḓa zwashu nahone ri tou Mu renda nga nḓila ya riṋe vhaṋe.
168 Murena Yesu, Iwe Dzuvha ḽa Sarone, Volenga ḽa Govha, 
Ṋaledzi i Penyaho ya Mutsho, wo Nakesaho wa zwigidi zwa 
fumi kha muya wanga. Iwe Ludambwana lwa khuthadzo yanga 
yoṱhe, u fhira vhutshilo kha nṋe! Nga nḓila ine ra U funa! Ri 
pfe, Oo Murena. Nga nḓila ine ra U livhuwa! Oo! [Tshikhala 
kha theiphi—Mudz.] Nga nḓila ine ra U renda! Fhaṱutshedza 
avha, Murena washu wa vhuṱhogwa na Mutshidzi! Tendela 
izwi zwithu, Murena. Zwi tendele. [Mukomana Branham na 
tshivhidzo vha isa phanḓa na u rabela na u renda Mudzimu.]

Tsini na tshifhambano,
Ivha vhugala hanga u ya ho ya;
U swika muya wanga wo takulelwaho ṱaḓulu 

u tshi wana
Vhuawelo nga phanḓa ha mulambo.

169 Nga iṅwe nḓila, iṅwe, ndi sokou pfa uri ri khou yo…Hu na 
tshiṅwe tshithu tshashu tshi re phanḓa. Zwino, itonu elelwa, 
ndi tenda uri ndi khou porofita. Dakalo ḽihulwane ḽi phanḓa. 
Zwi tendeni. Izwo ndi zwone. Mbilu nnzhi dzo ṱungufhalaho 
dzi ḓo itwa…Zwiphiri zwihulwane zwi ḓo itwa uri zwi pfale, 
huno vhathu vho ṱungufhalaho vha ḓo shandukiswa vha vha 
dakalo. [Tshivhidzo tshi a takala—Mudz.]

Tsini na tshifhambano, tshifhambanoni,
Ivha vhugala hanga u ya ho ya;
U swika muya wanga wo takulelwaho ṱaḓulu 

u tshi wana
Vhuawelo nga phanḓa ha mulambo.

170 Sa Yohane o aluwaho, musi a tshi vha o aluwesaho uri 
a nga rera, o vha a tshi tou dzula huno a zhamba, vha a 
mmbudza, nga maanḓa awe oṱhe, “Vhana vhaṱuku, funanani!” 
Funanani. Ni songo tendela tshithu tshi tshi ḓa vhukati haṋu, 
ni a vhona. Vhulungani zwoṱhe, tshiṅwe na tshiṅwe kule na…
Iina, a hu londwi tshine tsha vha tshone, tshi livheni. Ri nḓilani 
ya u ya Ninive. Ni a vhona? Ni songo namela iḽo gungwa ḽa kale 
ḽa Tharasisi, ḽi no ni bvisa kha khamphani. Kha ri ye phanḓa 
nga nṱha ha ludambwana lwa phaṱhutshedzo dza Mudzimu. 
Ndi tenda uri ri khou yo vha nadzo. Ndi tenda Khotsi ashu.
171 Ni pfa ni khwine zwino, khaladzi? Izwo ndi zwavhuḓi. Iyo 
ndi nḓila ine nda takalela u vhona vhana vha tshi bebiwa, 
avho vha tshi bvelela. [Khaladzi u isa phanḓa na u rabela na u 
takala—Mudz.]
 Ndi nga tou elekanya nga ha miṅwaha yo fhiraho, henefha 
kha haya mavu, ndi vha zwigidi zwingana vho bebelwaho 
henefho ngomu Muvhusoni wa Mudzimu, henefha kha haya 
mavu. Ro ḓivha zwiṱuku hani, musi ro vha ro ima hafha ri na 

sente dza fumalo tshikwamani tshashu, u fhaṱa kereke ngadzo! 
Oo, O ri, “Nṋe Murena ndo i ṱavha; Ndi ḓo i sheledza masiari 
na vhusiku.” Huno O zwi ita. O zwi ita.
 Mudzimu a ni fhaṱutshedze. Zwino musi ri tshi kotamisa 
zwifhaṱuwo zwashu…
172 Zwino, vhusiku ha matshelo, elelwani, tshumelo dzi ḓo 
farelwa kha holo khulu ya tshikolo fhano. Huno arali…Ri 
ḓo vha na muṅwe muthu o vhewaho fhano zwino, u sumbedza 
vhathu uri vha swika hani hangei, ngauri vhaswa vha ḓo vha 
vha tshi khou dzhena.
173 Inwi ni tshi Mu funa, i ri ni, “Amene.” [Tshivhidzo tshi ri, 
“Amene.”—Mudz.] Oo, naa Ha mangadzi? [“Amene.”]
174 Ndo vha ndo ima hafha fhasi kha philiphili, huno nda imba 
ulwo luimbo lwa kale:

Kha philiphili dza ḓumbu dza Yorodane ndi 
a ima,

 Elekanyani, izwo zwo itea miṅwaha ya furaru yo fhiraho, 
ya furaruraru, miṅwaha ya furaruraru yo fhiraho.

Huno na isa iṱo ḽi tamaho,
Kha shango ḽavhuḓi ḽa dakalo ḽa Kanana,
Hune ha vha na thundu dzanga.

 Huno vhanzhi vhe nda vha lovhedza, nga ayo madekwana, 
vha hangei zwino. Musi, vho ima henefhaḽa huno vha ṱanzilela 
iyo Ṋaledzi ya Mutsho yo tsaho i tshi bva maṱaḓuluni, i 
monaho nga nḓila iyo, ha pfi, “Vhunga Yohane Mulovhedzi 
o ruṅwa u ḓisa, u ranga phanḓa u ḓa ha u thoma ha Kristo, 
Mulaedza wau u ḓo ranga phanḓa U Ḓa ha vhuvhili.” Naa zwo 
vha zwi tshi nga elekanywa hani? Fhedzi, Maipfi a Mudzimu 
oṱhe ndi a ngoho, Maipfi a Mudzimu oṱhe. Ri khou tshila 
Vhuhoneni ha Khosi khulwane. Mudzimu a ni fhaṱutshedze.
175 Musi ri tshi kotamisa zwifhaṱuwo zwashu, ndi khou yo 
humbela Murathu Neville, mufunzi washu wa vhuṱhogwa, u 
ḓa hafha huno a ri balanganya nga thabelo. Mudzimu a ni 
fhaṱutshedze, Murathu Neville. 

